Монгол Улсын Их Хурлын 2002 оны намрын ээлжит чуулганы 2003 оны 1 дүгээр сарын 3-ны өдрийн нэгдсэн хуралдааныг 9 цаг 10 минутад Улсын Их Хурлын дарга С.Төмөр-Очир нээж гишүүдийн ирц, хэлэлцэх асуудлын дарааллыг танилцуулав.


Өглөөний нэгдсэн хуралдаанд ирвэл зохих 76 гишүүнээс 55 гишүүн ирж, 72.3 хувийн ирцтэй байв.


Чөлөөтэй: -П.Нямдаваа, А.Шагдарсүрэн, Б.Долгор, Л.Гүндалай, Д.Арвин, Н.Энхбаяр, Д.Оюунхорол, Ч.Улаан, Н.Энхболд, Ц.Шийрэвдамба, Д.Алтай, Э.Гомбожав


Өвчтэй: -Н.Гэрэлсүрэн, Д.Дэмбэрэлцэрэн, Р.Амарсайхан, С.Төмөр, Д.Түмэндэмбэрэл, Д.Сугар
Тасалсан: -Ж.Наранцацралт, Б.Эрдэнэбат, Б.Өвгөнхүү
НЭГ.Төрийн аудитын тухай хуулийн төсөл, Хяналт шалгалтын тухай хуулийн төсөл /эцсийн хэлэлцүүлэг/

Хэлэлцэж буй асуудалтай холбогдуулан ажлын хэсэгт Засгийн газрын Хэрэг эрхлэх газрын дарга, Монгол Улсын сайд Ө.Энхтүвшин, Төрийн хянан шалгах хорооны дарга Л.Жавзмаа, тус газрын ерөнхий нарийн бичгийн дарга Б.Батбаяр, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Д.Насанжаргал, Байнгын хорооны референт Ё.Мөнхбаатар нар байлцлаа.

Төрийн байгуулалт, Төсвийн байнгын хороодын хамтарсан хуралдааны танилцуулгыг Улсын Их Хурлын гишүүн Ц.Баасанжав танилцуулав.

Танилцуулгатай холбогдуулан УИХ-ын гишүүн Н.Содномдорж асуулт асууж, УИХ-ын гишүүн Ц.Баасанжав нэмэлт, тайлбар хийв.

С.Төмөр-Очир: -Зарчмын зөрүүтэй саналуудаар санал хураалт явуулах нь зүйтэй гэдгийг дэмжье.

Зөвшөөрсөн 40

Татгалзсан 6

Бүгд 46 –87.0 хувийн саналаар дэмжигдлээ.

С.Төмөр-Очир: -Төслийн 7 дугаар зүйлийн “Үндэсний” гэснийг “Төрийн” гэж өөрчлөх саналыг дэмжье.

Зөвшөөрсөн 18

Татгалзсан 29

Бүгд 47 –61.8 хувийн саналаар дэмжигдсэнгүй.

С.Төмөр-Очир: -Төслийн 8.1-ээс “улсын төсөвт тусгайлан тусгах ба энэхүү” гэснийг хасах саналыг дэмжье.

Зөвшөөрсөн З8

Татгалзсан 8

Бүгд 46 –83.6 хувийн саналаар дэмжигдлээ.

С.Төмөр-Очир: -Төслийн 1З.2.7-г хасч, “Монгол Улсын Ерөнхий аудитороор томилогдсон хүн намын гишүүнээсээ түдгэлзэнэ.” гэснийг нэмэх саналыг дэмжье.

Зөвшөөрсөн 40

Татгалзсан 8

Бүгд 48 –83.3 хувийн саналаар дэмжигдлээ.

С.Төмөр-Очир: -Төслийн 1З.2.5-аас “дотоод, гадаадын нэр хүнд бүхий их, дээд сургуульд” гэснийг хасах  саналыг дэмжье.

Зөвшөөрсөн 41

Татгалзсан 7

Бүгд 48 –85.4 хувийн саналаар дэмжигдлээ.

С.Төмөр-Очир: -Төслийн 14.6.З-ын “холбогдуулан” гэсний дараа “өөрийг нь болон гэр бүлийн гишүүдийн” гэснийг хасах саналыг дэмжье.

Зөвшөөрсөн 4З
Татгалзсан 5

Бүгд 48 –89.6 хувийн саналаар дэмжигдлээ.

С.Төмөр-Очир: -Төслийн 14.З-ийг “Монгол Улсын Ерөнхий аудитор Үндэсний аудитын газрын боловсон хүчний удирдлагыг хэрэгжүүлэхдээ Төрийн албаны нийтлэг хууль тогтоомжийн хүрээнд өөрийн онцлогт тохирсон тогтолцоог боловсруулж мөрдөнө.” гэж өөрчлөн найруулах саналыг дэмжье.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

С.Төмөр-Очир: -Төслийн 14.4-ийг “Үндэсний аудитын газрын ажилтнуудын цалин хөлс, урамшууллын тогтолцоо Төрийн албаны тухай хууль тогтоомжийн хүрээнд өөрийн онцлогт тохирсон байна” гэж өөрчлөн найруулах саналыг дэмжье.

Зөвшөөрсөн З8

Татгалзсан 11

Бүгд 49 –77.6 хувийн саналаар дэмжигдлээ.

С.Төмөр-Очир: -Төслийн 14 дүгээр зүйлд “Энэ зүйлийн 14.6.2, 14.6.3-т заасан тэтгэвэр, тэтгэмж болон албан тушаалын цалингийн зөрүү, буцалтгүй тусламжийг улсын төсвөөс олгож, уг хөрөнгийг гэм буруутай этгээдээр нөхөн төлүүлнэ.” гэсэн /14.7 дахь/ заалт нэмэх саналыг дэмжье.

Зөвшөөрсөн 42

Татгалзсан 6

Бүгд 48 –87.5 хувийн саналаар дэмжигдлээ.

С.Төмөр-Очир: -Төслийн 15.1-д “Төрийн болон орон нутгийн өмчийн ашиглалт, зарцуулалтад аудит хийж дүгнэлт гаргаж болно” гэж нэмэх саналыг дэмжье.

Зөвшөөрсөн 4З
Татгалзсан 5

Бүгд 48 –89.6 хувийн саналаар дэмжигдлээ.

С.Төмөр-Очир: -Төслийн 15.1.8 буюу “мэргэжлийн хяналтын байгууллагын үйл ажиллагаанд аудит хийх” заалтыг хасах саналыг дэмжье.

Зөвшөөрсөн 40

Татгалзсан 8

Бүгд 48 –83.3 хувийн саналаар дэмжигдлээ.

С.Төмөр-Очир: -Төрийн аудитын тухай хуулийг бүхэлд нь баталъя.

Зөвшөөрсөн 44

Татгалзсан 4

Бүгд 48 –91.7 хувийн саналаар батлагдлаа.

С.Төмөр-Очир: -Төслийн нэрийг “Төрийн хяналт шалгалтын тухай” гэж өөрчлөх саналыг дэмжье.

Зөвшөөрсөн З8

Татгалзсан 10

Бүгд 48 –79.2 хувийн саналаар дэмжигдлээ.

С.Төмөр-Очир: -Төслийн 11.1.З-ын “хоёр” гэснийг “гурав” гэж өөрчлөх саналыг дэмжье.

Зөвшөөрсөн З6

Татгалзсан 12

Бүгд 48 –75.0 хувийн саналаар дэмжигдлээ.

С.Төмөр-Очир: -Төрийн хяналт шалгалтын тухай хуулийг бүхэлд нь баталъя.

Зөвшөөрсөн 42

Татгалзсан 6

Бүгд 48 –87.5 хувийн саналаар батлагдлаа.

С.Төмөр-Очир: -Хууль хүчингүй болсон тухай хуулийн төслийг бүхэлд нь баталъя.

Зөвшөөрсөн 47

Татгалзсан 2

Бүгд 49 –95.9 хувийн саналаар батлагдлаа.

Уг асуудлыг 9 цаг З2 минутад хэлэлцэж дуусав.

ХОЁР. Төсвийн байгууллагын удирдлага, санхүүжилтийн тухай хуультай нийцүүлэн Боловсролын тухай, Бага, дунд боловсролын тухай, Мэргэжлийн боловсрол, сургалтын тухай хуульд нэмэлт өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Н.Тунгалаг, Байнгын хорооны референт Ц.Чимэдрэгзэн нар байлцлаа.

Хуулийн төслүүдийн талаарх Нийгмийн бодлогын байнгын хорооны дүгнэлтийг УИХ-ын гишүүн Н.Содномдорж танилцуулав.

С.Төмөр-Очир: -УИХ-ын гишүүн Б.Эрдэнэбилэгтийн санал. Төслийн 2 дугаар зүйлийг “Боловсролын тухай хуулийн 16.2-ын “цэцэрлэг, сургууль” гэсний дараа “удирдлагын болон” гэж нэмэх Байнгын хорооны дэмжсэн саналыг дэмжье.

Зөвшөөрсөн 44

Татгалзсан 4

Бүгд 48 –91.7 хувийн саналаар дэмжигдлээ.

С.Төмөр-Очир: -УИХ-ын гишүүн Т.Ганди, Б.Чадраа нарын санал. Төслийн З дугаар зүйлд “39.1-ийн “Боловсролын үйл ажиллагааг хэвийн явуулахад шаардагдах хэмжээний төсвийг Улсын Их Хурал, аймаг, нийслэл, сум, дүүргийн иргэдийн Төлөөлөгчдийн Хурал батална.” гэсэн өгүүлбэр нэмэх Байнгын хорооны дэмжсэн саналыг дэмжье.

Зөвшөөрсөн З9

Татгалзсан 8

Бүгд 47 –83.0 хувийн саналаар дэмжигдлээ.

С.Төмөр-Очир: -УИХ-ын гишүүн Т.Ганди, Б.Чадраа нарын санал. Төслийн 4 дүгээр зүйлээс “39.1” гэснийг хасах саналыг дэмжье.

Зөвшөөрсөн З8

Татгалзсан 9

Бүгд 47 –80.9 хувийн саналаар дэмжигдлээ.

С.Төмөр-Очир: -Хуулиудын төслийг анхны хэлэлцүүлгээр нь батлах горимын саналыг дэмжье.

Зөвшөөрсөн 41

Татгалзсан 6

Бүгд 47 –87.2 хувийн саналаар дэмжигдлээ.

С.Төмөр-Очир: -Боловсролын тухай хуульд нэмэлт өөрчлөлт оруулах тухай хуулийг бүхэлд нь баталъя.

Зөвшөөрсөн З8

Татгалзсан 9

Бүгд 47 –80.9 хувийн саналаар батлагдлаа.

С.Төмөр-Очир: -Бага, дунд боловсролын тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн 4З
Татгалзсан 4

Бүгд 47 –91.5 хувийн саналаар батлагдлаа.

С.Төмөр-Очир: -Мэргэжлийн боловсрол, сургалтын тухай хуульд өөрчлөлт оруулах тухай хуулийг бүхэлд нь баталъя.

Зөвшөөрсөн 45

Татгалзсан 2

Бүгд 47 –95.7 хувийн саналаар батлагдлаа.

Уг асуудлыг 9 цаг З8 минутад хэлэлцэж дуусав.

ГУРАВ.Ерөнхий менежерийн үүрэг гүйцэтгэх албан тушаалтныг тогтоох тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа байлцлаа.

Тогтоолын төслийн талаарх Төрийн байгуулалтын байнгын хорооны дүгнэлтийг УИХ-ын гишүүн Д.Дэмбэрэл танилцуулав.

Уг асуудалтай холбогдуулан УИХ-ын гишүүн Ц.Шаравдорж, Б.Баатарзориг, Ц.Өөлд, Д.Лүндээжанцан, Д.Дондог нарын асуусан  асуултад УИХ-ын гишүүн Д.Дэмбэрэл нэмэлт, тайлбар хийв.

С.Төмөр-Очир: -Байнгын хорооны саналаар төслийг хэлэлцэх нь зүйтэй.

Зөвшөөрсөн 44

Татгалзсан 8

Бүгд 52 –84.6 хувийн саналаар дэмжигдлээ.

С.Төмөр-Очир: -Анхны хэлэлцүүлгээр баталъя гэсэн горимын саналыг дэмжье.

Зөвшөөрсөн 46

Татгалзсан 6

Бүгд 52 –88.5 хувийн саналаар батлагдлаа.

С.Төмөр-Очир: -УИХ-д ажлаа тайлагнадаг зарим байгууллагуудын ерөнхий менежерийн үүрэг гүйцэтгэх албан тушаалтныг тогтоох тухай УИХ-ын тогтоолыг бүхэлд нь баталъя.

Зөвшөөрсөн 46

Татгалзсан 6

Бүгд 52 –88.5 хувийн саналаар батлагдлаа.

Уг асуудлыг 10 цаг 03 минутад хэлэлцэж дуусав.

ДӨРӨВ. Монгол Улсын Иргэний хуулийн З дугаар зүйлийн 5 дахь заалт Монгол Улсын Үндсэн хуулийн холбогдох зүйл, заалтыг зөрчсөн эсэх маргааныг хянан шийдвэрлэсэн тухай Үндсэн хуулийн цэцийн 2002 оны 04 тоот дүгнэлт
Хэлэлцэж буй асуудалтай холбогдуулан ажлын хэсэгт Үндсэн хуулийн цэцийн гишүүн Н.Чинбат, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Байнгын хорооны референт Ч.Ариунхур нар байлцлаа.

Цэцийн дүгнэлтийн талаар Үндсэн хуулийн цэцийн гишүүн Н.Чинбат, Хууль зүйн байнгын хорооны дүгнэлтийг УИХ-ын гишүүн Ц.Шаравдорж нар   танилцуулав.

Дүгнэлттэй холбогдуулан УИХ-ын гишүүн Ц.Нямдорж, П.Жасрай нарын асуусан асуултад УИХ-ын гишүүн Ц.Шаравдорж нэмэлт, тайлбар хийлээ. Уг асуудалтай холбогдуулан УИХ-ын гишүүн Д.Лүндээжанцан, А.Базархүү, Р.Гаваа, Ц.Нямдорж, Ц.Шаравдорж нар санал хэлэв.

С.Төмөр-Очир: -Үндсэн хуулийн цэцийн 2002 оны 04 тоот дүгнэлтийг хүлээн зөвшөөрөх нь зүйтэй гэсэн саналыг дэмжье.

Зөвшөөрсөн 22

Татгалзсан 26

Бүгд 48 –45.8 хувийн саналаар дэмжигдсэнгүй.

С.Төмөр-Очир: -Үндсэн хуулийн цэцийн 2002 оны 11 дүгээр сарын 27-ны өдрийн 04 дүгээр дүгнэлтийг хүлээн зөвшөөрөх боломжгүй гэсэн тогтоолын төслийг баталъя.

Зөвшөөрсөн З8

Татгалзсан 12

Бүгд 50 –76.0 хувийн саналаар батлагдлаа.

Уг асуудлыг 10 цаг 32 минутад хэлэлцэж дуусав.

ТАВ.2003 оны хаврын чуулганаар хэлэлцэх асуудлын тухай УИХ-ын тогтоолын төсөл
Хэлэлцэж буй асуудалтай холбогдуулан Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа байлцлаа.

Тогтоолын төслийн талаар Төрийн байгуулалтын байнгын хорооны дүгнэлтийг УИХ-ын гишүүн С.Батболд танилцуулав. Уг асуудлын талаар УИХ-ын гишүүн С.Дулам, Л.Одончимэд, Х.Жекей, Д.Базарсад, Ч.Раднаа нарын асуусан асуултад УИХ-ын дэд дарга Ж.Бямбадорж, УИХ-ын гишүүн Т.Ганди нар нэмэлт тайлбар хийв.

С.Төмөр-Очир: - Улсын Их Хурлын 2003 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцье.

Зөвшөөрсөн 49

Татгалзсан З

Бүгд 52 –94.2 хувийн саналаар дэмжигдлээ.

С.Төмөр-Очир: -Тогтоолын төслийг анхны хэлэлцүүлгээр нь батлах горимын саналыг дэмжье.

Зөвшөөрсөн 47

Татгалзсан 5

Бүгд 52 –90.4 хувийн саналаар дэмжигдлээ.

С.Төмөр-Очир: -Улсын Их Хурлын 2003 оны хаврын ээлжит чуулганаар хэлэлцэх асуудлын тухай УИХ-ын тогтоолыг бүхэлд нь баталъя.

Зөвшөөрсөн 47

Татгалзсан 5

Бүгд 52 –90.4 хувийн саналаар батлагдлаа.

Уг асуудлыг 10 цаг 50 минутад хэлэлцэж дуусав.

ЗУРГАА.Засгийн газрын мэдээлэл Байгаль орчны сайд У.Барсболд “Уур амьсгалын өөрчлөлтийн сөрөг нөлөөллийг бууруулах чиглэлээр хэрэгжүүлж байгаа арга хэмжээ, үр дүн, цаашдын зорилт”/

Сайд  хөдөө томилолтоор явсан тул мэдээлэл тараагдсан учраас хийгдсэнээр тооцох болов.

Монгол Улсын Их Хурлын дарга С.Төмөр-Очир Төсвийн байгууллагын удирдлага, санхүүжилтийн тухай хуульд нийцүүлэн зарим хуулиудад нэмэлт өөрчлөлт оруулах тухай, Төрийн аудитын тухай, Хяналт шалгалтын тухай, Хууль хүчингүй болсонд тооцох тухай, Засгийн газрын бонд гаргахыг зөвшөөрөх тухай, Цацрагийн хамгаалалт, аюулгүй байдлын тухай өөрчлөлт оруулах тухай, Засгийн газрын тухай хуульд нэмэлт, өөрчлөлт оруулах тухай, Үл хөдлөх эд хөрөнгийн бүртгэлийн тухай хуульд өөрчлөлт оруулах тухай Монгол Улсын хуулиуд, Бүсийн тулгуур төв тогтоох тухай, Ерөнхий менежерийн үүрэг гүйцэтгэх албан тушаалтныг тогтоох тухай,  Үндсэн хуулийн Цэцийн 2002 оны 04 дүгээр дүгнэлтийн тухай, 2003 оны хаврын ээлжит чуулганаар хэлэлцэх асуудлын тухай Монгол Улсын Их Хурлын тогтоолын төслийн эцсийн найруулгуудыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гарсангүй.

УИХ-ын гишүүд дээрх хууль, тогтоолын эцсийн найруулгуудыг сонсов.

Энэ өдрийн хуралдаан 10 цаг 50 минутад өндөрлөв.

ТАНИЛЦСАН:

ЕРӨНХИЙ НАРИЙН
БИЧГИЙН ДАРГА





Н.ЛУВСАНЖАВ

Гар тэмдэглэл хөтөлсөн:

ХУРАЛДААНЫ НАРИЙН

БИЧГИЙН ДАРГА





Г.НАРАНТУЯА

МОНГОЛ УЛСЫН ИХ ХУРЛЫН НАМРЫН ЭЭЛЖИТ ЧУУЛГАНЫ

2003 ОНЫ 1 ДҮГЭЭР САРЫН З-НЫ ӨДРИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ










9.10-10.53

С.Төмөр-Очир: -Р.Гаваа, Т.Ганди, Э.Гомбожав, Н.Гэрэлсүрэн, Л.Даваацэдэв, Д.Дэмбэрэл, Д.Лүндээжанцан, Д.Мөрөн, Ж.Наранцацралт, Ц.Ням-Осор, Л.Одончимэд, Т.Очирхүү, С.Оюун, Ц.Оюунбаатар, Ч.Раднаа, Р.Содхүү, Д.Туяа, Ч.Улаан, У.Хүрэлсүх, Р.Цогтбаатар, Д.Цэвээнжав, Б.Шаравсамбуу, Ц.Шийрэвдамба, Б.Эрдэнэбат нарын гишүүдийг урьж байна. Н.Энхболд гишүүн гадаадад томилолттой, А.Шагдарсүрэн,  Д.Оюунхорол,  Б.Долгор нарын гишүүд чөлөөтэй, Д.Дэмбэрэлцэрэн, Д.Сугар, С.Төмөр нар өвчтэй байна.

Ирц 40 гишүүн ирж 52.6 хувийн ирцтэй байна. Улсын Их Хурлын чуулганы 1 дүгээр сарын З-ний өдрийн нэгдсэн хуралдаан нээснийг мэдэгдье.

Өнөөдрийн нэгдсэн хуралдаанаар дараахь асуудлуудыг хэлэлцэхээр төлөвлөж байна. 

-Төрийн аудитын тухай хуулийн төсөл, Хяналт шалгалтын тухай хуулийн төслийн эцсийн хэлэлцүүлэг
-Төсвийн байгууллагын удирдлага, санхүүжилтийн тухай хуульд нийцүүлэн Боловсролын тухай, Бага, дунд боловсролын тухай, Мэргэжлийн боловсрол, сургалтын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг
-УИХ-д ажлаа тайлагнадаг зарим байгууллагуудын ерөнхий менежерийн үүрэг гүйцэтгэх албан тушаалтныг тогтоох тухай УИХ-ын тогтоолын төсөл хэлэлцэх эсэх
-Бусад асуудал

-Засгийн газрын мэдээллийн цагаар Байгаль орчны сайд У.Барсболд “Уур амьсгалын өөрчлөлтийн сөрөг нөлөөллийг бууруулах чиглэлээр хэрэгжүүлж байгаа арга хэмжээ, үр дүн, цаашдын зорилт” сэдвээр мэдээлэл хийнэ.

Эхний хэлэлцэх асуудалдаа оръё. Төрийн аудитын тухай, Төрийн хяналт шалгалтын тухай хуулийн төслийн эцсийн хэлэлцүүлгийг явуулъя. Хуулийн төслийн талаар Төрийн байгуулалтын болон Төсвийн байнгын хороодын хамтарсан хуралдааны танилцуулгыг сонсоё. Танилцуулгыг Улсын Их Хурлын гишүүн Ц.Баасанжав танилцуулна.

Ц.Баасанжав: -Улсын Их Хурлын дарга, эрхэм гишүүд ээ,

Төрийн аудитын тухай, Төрийн хяналт шалгалтын тухай хуулиудын төслүүдийг эцсийн хэлэлцүүлэгт бэлтгэсэн тухай Төрийн байгуулалтын болон Төсвийн байнгын хорооны хамтарсан хуралдаанаар 2003 оны 1 дүгээр сарын 2-ны өдөр хэлэлцэж төсөлд дараахь өөрчлөлтүүдийг оруулахаар тогтлоо.

1.Төрийн аудитын тухай хуулийн төслийн “Үндэсний аудитын газар” гэсэн төслийн 7 дугаар зүйлийн нэрийг “Төрийн аудитын газар” болгон өөрчлөх

2.Төслийн 8.1-ээс “улсын төсөвт тусгайлан тусгах ба энэхүү” гэснийг хасах,

З.Төслийн 1З.2-ын Монгол Улсын Ерөнхий аудитороор томилогдох хүнд тавигдах шаардлагаас “дотоод, гадаадын нэр хүнд бүхий их, дээд сургуульд”, мөн “сонгуульд санал өгөхөөс өөр хэлбэрээр улс төрийн үйл ажиллагаанд оролцохгүй байх” гэснийг тус тус хасч “Монгол Улсын Ерөнхий аудитороор томилогдсон хүн нь намын гишүүнээсээ түдгэлзэнэ” гэсэн заалтыг 1З дугаар зүйлд шинээр нэмэх,

4.Төрийн аудитын газрын боловсон хүчний удирдлагыг хэрэжүүлэх, ажилтнуудын цалин хөлс, урамшууллын тогтолцоог Төрийн албаны тухай хууль тогтоомжийн хүрээнд өөрийн онцлогт тохируулан боловсруулж мөрдөнө гэж төслийн 14.З, 14.4-ийг өөрчлөн найруулах

5.Төслийн 14.6.З-ын “Аудит хийх бүрэн эрхээ хэрэгжүүлэхтэй нь холбогдуулан өөрийн болон гэр бүлийн гишүүдийн амь насыг нь хохироосон тохиолдолд түүний албан тушаалын гурван жилийн цалинтай тэнцэх хэмжээний нэг удаагийн буцалтгүй тусламжийг хохирогчийн ар гэрт олгох” гэсэн заалтаас “өөрийн болон гэр бүлийн гишүүдийн” гэснийг хасах,

6.Төрийн аудитын газрын боловсон хүчин бүрэн эрхээ хэрэгжүүлж яваад хөдөлмөрийн чадвараа алдсан тохиолдолд түүнд олгох тэтгэмж, албан тушаалын цалин болон буцалтгүй тусламжийг улсын төсвөөс олгож уг хөрөнгийг гэм буруутай этгээдээр нөхөн төлүүлэхээр төслийн 14 дүгээр зүйлд заалт шинээр нэмэх,

7.Мэргэжлийн хяналтын байгууллагын үйл ажиллагаанд аудит хийх гэсэн төслийн 15.1.8-ыг хасах,

8.Төрийн болон орон нутгийн өмчийн ашиглалт, зарцуулалтад аудит хийж, дүгнэлт гаргаж болох заалтыг төслийн 15 дугаар зүйлд шинээр нэмэх.

Төрийн хяналт шалгалтын тухай хуулийн төслийн хувьд “Хяналт шалгалтын тухай хууль” гэсэн нэрийг “Төрийн хяналт шалгалтын тухай хууль”-ийн төсөл болгон Засгийн газраас өргөн барьсан төслөөр байх нь зүйтэй гэж үзэв.

Төслийн 11.З-т хяналт шалгалтын улсын байцаагчийн бүрэн эрхээ хэрэгжүүлэхтэй нь холбогдуулан амь насыг нь хохироосон тохиолдолд түүний албан тушаалын хоёр жилийн цалинтай тэнцэх хэмжээний нэг удаагийн тусламж олгохоор тусгагдсан заалтыг гурван жил болгон өөрчиллөө.

Хуулийн төслүүдийн үйлчлэх хугацааг хууль батлагдсан өдрөөр тогтоохоор Байнгын хороодын хамтарсан хуралдаанаар шийдвэрлэсэн болно.

Улсын Их Хурлын эрхэм гишүүд ээ,

Төрийн аудитын тухай, Төрийн хяналт шалгалтын тухай хуулийн төслийн талаар гаргасан зарчмын зөрүүтэй саналын томьёоллыг Та бүхэнд тараасан болно. Эдгээр саналуудыг Улсын Их Хурлын чуулганы хуралдааны дэгд заасны дагуу дахин санал хураалгаж шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: -Баасанжав гишүүнд баярлалаа. Байнгын хороодын танилцуулгатай холбогдуулж асуулт асуухаар нэрээ ирүүлсэн байна.

Содномдорж гишүүн асуултаа асууя.

Н.Содномдорж: -Баасанжав гишүүний танилцуулсан танилцуулгаас нэг зүйл асуух гэсэн юм. Нэгдүгээр зүйл дээр байгаа “Үндэсний аудитын газар” гээд Засгийн газраас өргөн барьсан төсөлд байсан энийг “Төрийн аудитын газар” гэж өөрчилж байгаа юмаа энийг тодруулж өгөхгүй юу. Энэ их эгзэгтэй байна. Үндэсний аудитын газар гээд Засгийн газар нэгдүгээрт өргөн барьсан тэрийг өөрчилж байгаа хэрэг. 

Хоёрдугаарт, ер нь энэ хяналт шалгалтыг зах зээл хөгжсөн орнуудын түвшинд байлгаж тэдгээр орнуудтай их өргөн харилцах бололцоог олгож өгөх ёстой гэж боддог. Гэтэл зах зээл хөгжсөн орнууд үндэсний аудитын газар байж энэ өргөн харилцах боломжийг олгож олон улсын стандартын түвшинд хяналт шалгалт явуулах бололцоог олгоно. Төрийн хяналтын газар болгоод, Аудитын газар болгочихоор зэрэг энэ зөвхөн өөрийнхөө орны түвшинд яагаад айхтар тийм төвлөрлийн байдал руу орчихгүй байгаа гэж санаа зовж байгаа юм. Ийм учраас Засгийн газрын өргөн барьсан энэ саналыг бодолцон үзсэн ч гэсэн цаашдын хяналтыг олон улсын түвшинд харилцаатай болгох үүднээс бодсон ч Засгийн газрын өргөн барьсан түвшинд нь үндэсний аудитын газар гэж хэвээр нь үлдээмээр байна.

С.Төмөр-Очир: -Содномдорж гишүүний асуултад хариулъя.

Ц.Баасанжав: -Засгийн газрын өргөн барьсан төсөлд үндэсний аудитын газар гэсэн тийм санал орж ирсэн. Тэр үндэслэл нь юу байсан бэ гэхээр олон улсын хэмжээнд төрийн аудит гэхээсээ үндэсний аудитын газар гэвэл илүү ойлгогддог, түгээмэл нэрлээд хэвшсэн.

Хоёрдугаарт, үндэсний аудитын газрын чиг үүрэгт хувийн аудитын байгууллага төрийн болон төсвийн байгууллагад аудит хийж болох юм гэсэн ийм утгаар төсөлд ийм санал орж ирсэн юм үндэсний аудитын газар гэж. Энийг ажлын хэсэг дээр, хоёр байнгын хорооны хурал дээр нэлээн нухацтай авч үзэж яриад ер нь төсвийнхөө нэр нь төрийн аудитын газар гэж байгаа тийм учраас тэрэнтэйгээ уялдуулаад үндэсний гэж нэрлэхээсээ төрийн аудитын газар гэвэл илүү зохимжтой юм гэж олонхиороо хэлэлцэж яриад шийдсэн юм хоёрдугаар хэлэлцүүлэг дээр. Би тэр дүгнэлтийг сая та бүхэнд танилцуулсан.

С.Төмөр-Очир: -Хоёр байнгын хороо хэлэлцээд зарчмын зөрүүтэй саналын томьёолол гаргасан байна. Хуралдааныхаа дэг ёсоор эхний хэлэлцүүлгийн үед санал хурааж шийдвэрлэсэн боловч уг асуудлаар дахин санал хураах шаардлагатай гэсэн зохих байнгын хорооны саналыг чуулганы хуралдаанд оролцогсдын гуравны нэг нь дэмжсэн бол дахин санал хурааж болно гэсэн дэгтэй горимын саналаар санал хураалт явуулъя.

Зарчмын зөрүүтэй саналуудаар санал хураалт явуулах нь зүйтэй гэдгийг дэмжье гэдгээр санал хураалт явуулъя.

Зөвшөөрсөн 40

Татгалзсан 6

Бүгд 46 –87.0 хувийн саналаар дэмжигдлээ.

Зарчмын зөрүүтэй саналуудаар санал хураалт явуулъя.

Төрийн аудитын тухай хуулийн төслийн талаар эцсийн хэлэлцүүлгийн үед санал хураалгахаар гаргасан саналын томьёоллоор хураая.

1.Төслийн 7 дугаар зүйлийн “Үндэсний” гэснийг “Төрийн” гэж өөрчлөх гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Надад тараасан юманд цөөнх алга байна шүү дээ.

Ж.Бямбадорж: - Би байнгын хорооны гишүүн биш байсан учраас.

С.Төмөр-Очир: -Яриад яах юм бэ. Байнгын хороон дээрээ ярьж ярьчихаад энэ дээр дэг зөрчөөд хамгийн гол нь ийм юм байгаа юм. Би энд хатуу байгаад байдаг юм юу вэ гэхээр сүүлд маш нарийн эгзэгтэй юм гарч ирвэл ямар дээр нь та санал хураалгаж хураалгадаг юм бэ ямар дээр нь хэлүүлдэггүй юм бэ гэхээр би хэлэх үггүй болчихоод байна. Тийм учраас би дэгийг өчигдөр Дамиран гишүүнд уурлаад ч болж байгаад хэлсэн бид нар дэгээ барихгүй бол нэг удаа дэг зөрчих юм бол дараа нь ямар тохиолдолд та дэг зөрчдөг юм, ямар тохиолдолд дэг зөрчдөггүй юм бэ таны саналаар явж байна гэвэл би хэлэх үггүй уначихаад байгаа юм.

Ж.Бямбадорж: - Би нэг тайлбар хэлье. Байнгын хорооны гишүүд олонхи, цөөнх болоод ярьчихдаг юм байна тэгээд цөөнх гээд бүртгүүлчихдэг юм байна.

Байнгын хорооны гишүүд чинь өөрсдөө олонхи, цөөнх болоод ярьчих юм байна шүү дээ өөр байнгын хорооны тэнд санал өгөх эрхгүй хүн чинь хараад сууж байхаас өөр аргагүй юм байна шүү дээ. Тэр утгаар нь бодсон юм тэгээд үг өгчихвөл сайн байна.

С.Төмөр-Очир: -Одоо Бямбадоржид үг өгөх юм бол тэндээс Далайхүү орилоод эхэлнэ харж л байгаарай. Дэд дарга, гишүүн хоёр адилхан гээд. Одоо сонсоод яах юм бэ баахан ярьсан. 

Ж.Бямбадорж: - Хоёр байнгын хорооны дарга мэдэж байгаа би гадны гишүүний хувьд үг хэлж чадаагүй шүү.

С.Төмөр-Очир: -Санал хураалт явуулъя би дэгээрээ явъя. Энэ дээр хамгийн гол нь цөөнх гээд бичээд өгсөн бол би яг дэгээрээ цөөнх болсон, цөөнх болсон үг хэлнэ гээд явна. Энэ дээр бичиж өгөөгүй, байхгүй байсан учраас болохгүй байна.

Санал хураалт явуулъя. Байнгын хороодын саналыг дэмжье гэдгээр санал хураалт явуулъя.

Зөвшөөрсөн 18

Татгалзсан 29

Бүгд 47 –61.8 хувийн саналаар дэмжигдсэнгүй.

2.Төлсийн 8.1-ээс “улсын төсөвт тусгайлан тусгах ба энэхүү” гэснийг хасах гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 8

Бүгд 46 –83.6 хувийн саналаар дэмжигдлээ.

З.Төслийн 1З.2.7-г хасч, “Монгол Улсын Ерөнхий аудитороор томилогдсон хүн намын гишүүнээсээ түдгэлзэнэ.” гэсэн заалт нэмэх гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн 40

Татгалзсан 8

Бүгд 48 –83.3 хувийн саналаар дэмжигдлээ.

4.Төслийн 1З.2.5-аас “дотоод, гадаадын нэр хүнд бүхий их, дээд сургуульд” гэснийг хасах гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 7

Бүгд 48 –85.4 хувийн саналаар дэмжигдлээ.

5.Төслийн 14.6.З-ын “холбогдуулан” гэсний дараа “өөрийг нь болон гэр бүлийн гишүүдийн” гэснийг хасах гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 5

Бүгд 48 –89.6 хувийн саналаар дэмжигдлээ.

6.Төслийн 14.З-ийг “Монгол Улсын Ерөнхий аудитор Үндэсний аудитын газрын боловсон хүчний удирдлагыг хэрэгжүүлэхдээ Төрийн албаны нийтлэг хууль тогтоомжийн хүрээнд өөрийн онцлогт тохирсон тогтолцоог боловсруулж мөрдөнө.” гэж өөрчлөн найруулах гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 5

Бүгд 49 –89.8 хувийн саналаар дэмжигдлээ.

7.Төслийн 14.4-ийг “Үндэсний аудитын газрын ажилтнуудын цалин хөлс, урамшууллын тогтолцоо Төрийн албаны тухай хууль тогтоомжийн хүрээнд өөрийн онцлогт тохирсон байна” гэж өөрчлөн найруулах гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 11

Бүгд 49 –77.6 хувийн саналаар дэмжигдлээ.

8.Төслийн 14 дүгээр зүйлд “Энэ зүйлийн 14.6.2, 14.6.3-т заасан тэтгэвэр, тэтгэмж болон албан тушаалын цалингийн зөрүү, буцалтгүй тусламжийг улсын төсвөөс олгож, уг хөрөнгийг гэм буруутай этгээдээр нөхөн төлүүлнэ.” гэсэн /14.7 дахь/ заалт нэмэх гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн 42

Татгалзсан 6

Бүгд 48 –87.5 хувийн саналаар дэмжигдлээ.

9.Төслийн 15.1-д “Төрийн болон орон нутгийн өмчийн ашиглалт, зарцуулалтад аудит хийж дүгнэлт гаргаж болно” гэсэн заалт нэмэх гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 5

Бүгд 48 –89.6 хувийн саналаар дэмжигдлээ.

10.Төслийн 15.1.8 буюу “мэргэжлийн хяналтын байгууллагын үйл ажиллагаанд аудит хийх,” заалтыг хасах гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн 40

Татгалзсан 8

Бүгд 48 –83.3 хувийн саналаар дэмжигдлээ.

Төрийн аудитын хуулийн талаар гаргасан зарчмын зөрүүтэй саналуудаар санал хурааж дууслаа. 

Төрийн аудитын тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 44

Татгалзсан 4

Бүгд 48 –91.7 хувийн саналаар Төрийн аудитын тухай хууль батлагдлаа.

Бямбадорж гишүүний саналыг сонсоё.

Ж.Бямбадорж: -Тэгэхээр хууль яаралтай ёсчилж Ерөнхийлөгчид хүргүүлэх шаардлагатай байна. Тийм учраас гишүүдэд эцсийн хэлэлцүүлэгт өгсөн энэ хувь бол редакци хийсэн хувь. Ганцхан саяын даргын зарчмын зөрүүтэй саналуудаар санал хураалаа шүү дээ. 10 санал хураасан тэр томьёолол та нарт тарсан нэгдүгээр хувиар орчих юм. Дээр нь Үндэсний гэдэг нь өөрчлөгдөнө өөр юу ч өөрчлөгдөхгүй. Төрийн гэдгийг үндэсний гэдгээр. Тийм учраас энэнээс өөр редакцийн саналгүй бол редакци дээр саналыг аваад энэ хуулийг нэгмөсөн явуулмаар байна.

С.Төмөр-Очир: -Хамгийн гол нь бидэнд ийм юм байгаа юм. Өнөөдөр чуулган завсарлачих уг нь хэлэлцэх юм дуусаж байгаа юм. Завсарлая гэхээр энэ хуулиуд Ерөнхийлөгчийн очсоноос хойш ажлын 5 өдөр болдог шүү дээ тэрүүгээрээ бид нар 10-нд чуулганаа хаахгүй бол болохгүй болчихоод байгаа юм. Энд ямар нэгэн юм гарч ирвэл чуулган хаахаасаа өмнө асуудлаа шийдэж авахгүй бол болохгүй. Тийм учраас өнөөдөр бүх юмаа дуусгачихаад 10 хүртэл зүгээр байж байгаад 10-нд хааж би үг хэлэх болчихоод байгаа юм.

Ж.Бямбадорж: -Энэ дээр редакцийн саналтай гишүүд байвал одоо өгчихгүй юу.

С.Төмөр-Очир: -Өнөөдөр багтааж 12 цагийн үед явуулахгүй бол 10 биш тэрний дараагийн 7 хоног болчихоод байгаа юм. 

Редакцийн саналтай гишүүн байна уу. Алга байна. Редакци сонслоо.

Бүсийн тулгуур төв тогтоох тухай тогтоол гарсан шүү дээ. Энэ тарсан энд саналтай гишүүн байна уу. Алга байна. Редакци сонслоо.

Өчигдрийн Боловсролын хуулиас гадна 71 хуулиас 68 хууль өчигдөр батлагдсан тэрний редакци сонсгох гээд ирсэн байна эцсийн найруулга саналтай гишүүн байна уу. Алга байна редакци сонслоо.

Төрийн хяналт шалгалтын тухай хуулийн талаар гарсан зарчмын зөрүүтэй хоёр санал байна энэ хоёр саналаар санал хураалт явуулъя.

1.Төслийн нэрийг “Төрийн хяналт шалгалтын тухай” гэж өөрчлөх гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 10

Бүгд 48 –79.2 хувийн саналаар дэмжигдлээ.

2.Төслийн 11.1.З-ын “хоёр” гэснийг “гурав” гэж өөрчлөх гэсэн хоёр байнгын хорооны дэмжсэн санал байна. Байнгын хороодын саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 12

Бүгд 48 –75.0 хувийн саналаар дэмжигдлээ.

Төрийн хяналт шалгалтын тухай хуулийн зарчмын зөрүүтэй саналуудаар санал хураалгаж дууссан учраас Төрийн хяналт шалгалтын тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 42

Татгалзсан 6

Бүгд 48 –87.5 хувийн саналаар батлагдлаа.

Хууль хүчингүй болгох тухай гээд хуулийн төсөл тараагдсан байгаа. 

Хууль хүчингүй болсон тухай хуулийн төслийг бүхэлд нь баталъя гэдгээр санал хураалт явуулъя.

Зөвшөөрсөн 47

Татгалзсан 2

Бүгд 49 –95.9 хувийн саналаар батлагдлаа.

Ж.Бямбадорж: - Надад нэг санал байна. Мөн энэ хоёр хууль дээр адилхан явах ёстой редакцийг сонсоё.

С.Төмөр-Очир: -Редакци сонсоё. Энэ дээр саналтай гишүүн байна уу. Байхгүй бол эцсийн найруулга сонслоо. Ажлын хэсгийнхэнд баярлалаа. 

Дараагийн хэлэлцэх асуудалдаа оръё.Төсвийн байгууллагын удирдлага, санхүүжилтийн тухай хуультай нийцүүлэн Боловсролын тухай, Бага, дунд боловсролын тухай, Мэргэжлийн боловсрол, сургалтын тухай хуульд нэмэлт өөрчлөлт оруулах тухай хуулийн төслүүдийг хэлэлцье. Хуулийн төслийн талаар Нийгмийн бодлогын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Н.Содномдорж танилцуулна. 

Н.Содномдорж: -Улсын Их Хурлын эрхэм дарга, гишүүд ээ,

Төсвийн байгууллагын удирдлага, санхүүжилтийн тухай хуульд нийцүүлэх зорилгоор Засгийн газраас өргөн мэдүүлсэн Боловсролын тухай хуульд нэмэлт, өөрчлөлт оруулах тухай, Бага, дунд боловсролын тухай хуульд өөрчлөлт оруулах тухай, Мэргэжлийн боловсрол, сургалтын тухай хуульд өөрчлөлт оруулах тухай хуулиудын төслийн талаар тус Байнгын хороо 2003 оны 1 дүгээр сарын 2-ны өдрийн хуралдаанаараа хэлэлцээд дараахь дүгнэлтийг гаргаж байна. Үүнд:

Боловсролын тухай хуульд нэмэлт, өөрчлөлт оруулах тухай хуулийн төслийн хувьд дараахь өөрчлөлтүүдийг оруулах нь зүйтэй гэж үзэв.

1.УИХ-ын гишүүн Б.Эрдэнэбилэгтийн саналын дагуу төслийн 2 дугаар зүйлийн 16.2-ыг одоо мөрдөж байгаа хуулийн холбогдох заалтын “төв” гэснийг “газар” гэх, “сургуульд” гэсний дараа “удирдлагын болон” гэж нэмэх.

2.Төслийн 4 дүгээр зүйлтэй холбогдуулж УИХ-ын гишүүн Б.Чадраа, Т.Ганди нарын саналын дагуу дагаж мөрдөж байгаа хуулийн З9.1-ийн “Боловсролын санхүүжилтэд улсын төсвийн жилийн орлогын 20-иос доошгүй хувийг зарцуулна” гэсэн заалтыг хэвээр байлгах.

Дээрх хуулиудын төслийг УИХ-ын нэгдсэн хуралдаанд хэлэлцүүлэн батлуулах нь зүйтэй гэж үзэв. Байнгын хорооны энэхүү дүгнэлт, зарчмын зөрүүтэй саналыг хэлэлцэн зохих шийдвэр гаргаж өгөхийг хүсье.

Анхаарал тавьсанд баярлалаа.

С.Төмөр-Очир: -Содномдорж гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн алга байна. Байнгын хорооноос гаргасан зарчмын зөрүүтэй саналын томьёолол тараасан байгаа энэ зарчмын зөрүүтэй саналын томьёоллоор санал хураалт явуулъя.

1.Төслийн 2 дугаар зүйлийг “Боловсролын тухай хуулийн 16.2-ын “цэцэрлэг, сургууль” гэсний дараа “удирдлагын болон” гэж нэмэх гэж өөрчлөх гэсэн Эрдэнэбилэгт гишүүний гаргасан санал байна. Нийгмийн бодлогын байнгын хороо дэмжсэн юм байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 44

Татгалзсан 4

Бүгд 48 –91.7 хувийн саналаар дэмжигдлээ.

Төслийн З дугаар зүйлд “39.1-ийн “Боловсролын үйл ажиллагааг хэвийн явуулахад шаардагдах хэмжээний төсвийг Улсын Их Хурал, аймаг, нийслэл, сум, дүүргийн иргэдийн Төлөөлөгчдийн Хурал батална.” гэсэн өгүүлбэр нэмэх УИХ-ын Т.Ганди, Б.Чадраа нарын гаргасан санал байна. НББХ дэмжсэн санал байна. НББХ-ны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан 8

Бүгд 47 –83.0 хувийн саналаар дэмжигдлээ.

Төслийн 4 дүгээр зүйлээс “39.1” гэснийг хасах гэсэн Т.Ганди, Б.Чадраа нарын гишүүдийн гаргасан санал. НББХ дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 9

Бүгд 47 –80.9 хувийн саналаар дэмжигдлээ.

Зарчмын зөрүүтэй саналуудаар санал хурааж дууслаа. Байнгын хорооноос хуулиудын төслийг анхны хэлэлцүүлгээр нь баталъя гэсэн горимын санал гаргасан байна. Горимын саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 6

Бүгд 47 –87.2 хувийн саналаар дэмжигдлээ.

Боловсролын тухай хуульд нэмэлт өөрчлөлт оруулах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн З8

Татгалзсан 9

Бүгд 47 –80.9 хувийн саналаар батлагдлаа.

Бага, дунд боловсролын тухай хуульд өөрчлөлт оруулах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 4З

Татгалзсан 4

Бүгд 47 –91.5 хувийн саналаар батлагдлаа.

Мэргэжлийн боловсрол, сургалтын тухай хуульд өөрчлөлт оруулах тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 45

Татгалзсан 2

Бүгд 47 –95.7 хувийн саналаар батлагдлаа.

Редакцийн саналтай гишүүн байна уу. Алга байна. Редакци сонслоо.

Дараагийн хэлэлцэх асуудалдаа оръё. УИХ-д ажлаа тайлагнадаг зарим байгууллагуудын ерөнхий менежерийн үүрэг гүйцэтгэх албан тушаалтныг тогтоох тухай УИХ-ын тогтоолын төслийг хэлэлцье. Тогтоолын төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг Байнгын хорооны дарга Д.Дэмбэрэл танилцуулна.

Д.Дэмбэрэл: -Улсын Их Хурлын дарга, эрхэм гишүүд ээ,

Төсвийн байгууллагын удирдлага, санхүүжилтийн тухай хуулийн 16.З-т “Улсын Их Хуралд ажлаа тайлагнадаг байгууллагын ерөнхий менежерийн үүрэг гүйцэтгэх албан тушаалтныг Улсын Их Хурал тогтооно” гэж заасан юм. Энэ талаар холбогдох байгууллагуудын саналыг Төрийн байгуулалтын байнгын хороо авсан. Уг байгуулагуудаас ирүүлсэн саналыг үндэслэн уг асуудлыг Байнгын хороо хуралдаанаараа хэлэлцээд ерөнхий менежерийн үүрэг гүйцэтгэх албан тушаалтан тухайн байгууллагын Тамгын газрын дарга, эсвэл ажлын албаны дарга байх зарчмыг баримтлан тогтоох нь зүйтэй гэж үзлээ.

Улсын Их Хурлын эрхэм гишүүд ээ,

“Ерөнхий менежерийн үүрэг гүйцэтгэх албан тушаалтныг тогтоох тухай” УИХ-ын тогтоолын төслийг хэлэлцэн баталж өгөхийг хүсье. Анхаарал тавьсанд баярлалаа.

С.Төмөр-Очир: -Дэмбэрэл гишүүнд баярлалаа. Байнгын хорооны дүгнэлттэй холбогдуулан асуулт асуухаар Ц.Шаравдорж, Б.Баатарзориг, Ц.Өөлд, Д.Лүндээжанцан, Д.Дондог нарын гишүүд нэрсээ ирүүлсэн байна. 

Шаравдорж гишүүн асуултаа асууя.

Ц.Шаравдорж: -Тэгэхээр өргөн барьсан энэ төслөөр Монгол Улсын Их Хуралд ажлаа тайлагнадаг хэдхэн байгууллага байгаа юм. Сонгуулийн ерөнхий хороо, Монголбанк, Статистикийн төв газар, Үнэт цаасны хороо. Үүний ерөнхий менежер нь Тамгын газрын дарга буюу эсвэл ажлын албаны дарга байна гээд орж ирж байгаа юм. Би нэг л зүйлийг асуумаар байна. Эдгээр байгууллагуудын дэд дарга, тэргүүн дэд дарга гээд албан тушаалтнууд байдаг. Энэ улсууд чухам ямар статустай байх юм бэ. Миний бодоход даргын дараагийн албан тушаалтан шүү дээ. Хөрөнгө санхүүгээ мэддэг одоо тийм л статустай байгаа гэтэл доошоо нэг шат алгасаад Тамгын газрын даргад нь бүх менежерийн албыг өгдөг юм байна. Тамгын газрын дарга нь эргээд тэр улсуудынхаа гэрээ хийнэ. Одоо энэ дунд нь энэ хэдэн албан тушаалуудад ямар ч статусгүй, магад ч үгүй Тамгын газрынхаа даргад ажлаа тайлагнадаг, ажлын үр дүнгээ тайлагнадаг ийм улсууд болж хувирах гээд байна. Энийг хэлж өгөөч. Энэ хүмүүсийг цааш нь яах ёстой юм бэ. Аягүй бол энэ улсууд чинь томилдог ч хүнгүй болж таарах нь байна шүү дээ. Одоогоор зарим нь хууль зөрчөөд томилогдож байгаа. Одоо болохоор шат алгасаад хачин юм ороод ирдэг энд ирснээр байгууллагад ирүүлсэн саналыг үндэслэн гэж байгаа ер нь энэ байгууллагуудын зарим дарга нар дэд дарга, тэргүүн дэд дарга нартаа энэ эрх тушаалыг өгөх дургүй болоод зориуд Тамгын газрын даргадаа өгье гэсэн ийм саналтай орж ирсэн юм уу энийг хэлж өгөөч ээ.

С.Төмөр-Очир: -Шаравдорж гишүүний асуултад хариулъя.

Д.Дэмбэрэл: -Тамгын газрын дарга үгүй бол ажлын албаны дарга нарт энэ ажлыг өгөх нь зүйтэй юм гэж Байнгын хороон дээр тал талаас нь ярьж байгаад зарчмаар нь ингэж шийдсэн л дээ. Тэгэхдээ дэд дарга нарт өгч болох тал байна гэсэн саналууд ирсэн боловч олонхи нь байгууллагын дарга нар өөрсдөө эцсийн эцэст Тамгын газрын даргад байх нь зөв юм байна гэж шийдсэн. Бид яагаад ийм зарчим баримталж байна вэ гэхээр нэгдүгээрт, ерөнхий менежерүүд голдуу аймагт Тамгын газрын дарга нар байгаа. Яам, газруудад төрийн нарийн бичгийн дарга нар байгаа юм орлогч сайд гэж тэгж өгөгдөөгүй байгаа юм. Энэ ерөнхий менежерүүд шийдвэр гаргадаг албан тушаалтнууд болж байгаа юм. Голдуу байгууллагын дотоод асуудалтай холбогдсон боловсон хүчнээ авах мөн тэр байгууллагын төсвийн зарцуулалт, үр дүнгийн асуудлаар ерөнхий менежер хийх болж байгаа юм. Ийм учраас улс орны хэмжээний нийтлэг байдлыг харгалзаад Тамгын газрын дарга нарт нь өгч байгаа юм.

Дараагийн улсууд нь ерөнхий менежерийн ажил авсны дараа байгууллагын даргын хувьд ч гэсэн нэлээд өөрийнхөө үүрэг функцийг ерөнхий менежерт шилжүүлж өгч байгаа шүү. Энэний дараагийн дарга нар ажил үүргийн хуваариасаа аваад үзэх юм бол үндсэндээ ойлгомжтой байгаа шүү дээ. Энэ чинь энэ орон тооны цомхтголын үед заримдаа хасагдахаар шахуу орон тоо байна гэж харсан шүү. Энэ Тамгын газрын дарга нарыг Ерөнхий менежерийн түвшингийн улсуудыг тавьж өгөх талаар Улсын Их Хурал өөрийнхөө харьяа байгууллагуудад тодорхой үүрэг чиглэл өгөх нь зүйтэй юм ингээд байгууллагын дарга, Тамгын газрын дарга болон албаны дарга тэр байгууллагуудын нэг нь төсвөө ерөнхий захирагч, нөгөө нь ерөнхий менежер тэр төсвийг захиран зарцуулах эрх бүхий энэ хоёр албан тушаалтан энэ албан байгууллагуудыг аваад явах бүрэн үндэслэл харагдаж байгаа гэдгийг хэлье.

С.Төмөр-Очир: -Шаравдорж гишүүн тодруулъя.

Ц.Шаравдорж: -Тэгэхээр Дэмбэрэл даргын саяын хэлснээр Монголбанкны, Сонгуулийн ерөнхий хороо, Статистикийн газрын дэд дарга, тэргүүн дэд дарга нар ер нь байхгүй болох нь ээ дээ тэгж ойлгож болох уу. Хасагдах бодлого явж байгаа шүү гэж хэлж байна шүү.

С.Төмөр-Очир: -Дэмбэрэл гишүүн хариулъя.

Д.Дэмбэрэл: -Монголбанк мэтийн том газруудад уг нь тэр дарга нар арай өөр үүрэг гүйцэтгэхээр юм байлаа дэд дарга, Ерөнхийлөгч нь. Тэр нь Монголбанкны Ерөнхийлөгч, дараа нь энэ намрын чуулганы нээлтэн дээр Улсын Их Хурлын даргын хэлсэн үг бий шүү. Монголбанкны удирдлага аль болохоор зөвшилцлийн удирдлага байх нь ээ гэдэг утгаараа тэргүүн дэд болон дэд ерөнхийлөгч нар нийтдээ улс орны хэмжээний үнэт санхүүгийн бодлогын болон мөнгөний томоохон асуудлуудыг зөвшилцлийн замаар гаргаж байх тэр ажилтай орон тоо. Ажилгүй маягийн үлдэж байгаа тийм орлогч нар асуудалтай гэдгийг хэлчихье.

Ц.Шаравдорж: -Тэгвэл урд нь ажилгүй улсуудыг тавиад ажиллуулдаг байсан юм уу.

Д.Дэмбэрэл: -Одоо шинэ ажил үүргийн хуваариуд гарч шинэ менежмент бий болж байгаатай холбогдуулж ийм нөхцөл байдал харагдаж байгаа шүү. Би энэ албан тушаалтныг орон тоогоор цөмийг хасаад өг гэж хэлээгүй байна гэхдээ энэ асуудлыг хэлэлцэх явцад энэ чинь ажил үүргийн хуваарийг сайн нягтлаад хараад байхад ингэж ажиглагдаж байна лээ.

С.Төмөр-Очир: -Баатарзориг гишүүн асуултаа асууя.

Б.Баатарзориг: -Дэмбэрэл даргаас тодруулъя гэж бодож байна. Анх хэлэлцэх эсэх асуудал хэлэлцэж байхад би энэ асуудлыг тодруулах гэж оролдож байсан юм. Байгууллагыг анх хуульчлахыг аль болохоор зайлсхийдэг байсан бид нар. Тэгвэл байгууллага доторх жижиг Тамгын газрыг албаны дарга нарыг оноосон нэрээр хуульчлаад яваад байна. Тэгэхээр менежментийнхээ онолын хувьд заавал Тамгын газрын дарга албаны дарга нь ерөнхий менежерийн ч юм уу, ийм менежерийн үүрэг гүйцэтгэнэ гэхээсээ илүү төрийн захиргааны чиг үүргээ хэрэгжүүлдэг нэгжийнх нь дарга тийм байна гэх юм бол арай илүү тогтвортой байх болов уу гэдэг талаар нь би асууж байна. Ингэхээр заавал байгууллага доторхи нэгжийг оноосон нэрээр нь ингэж хуульчлах санал оруулж ирж байгаа нь өөр хувилбар байж болоогүй юм уу энийг тодруулж асууя.

С.Төмөр-Очир: -Баатарзориг гишүүний асуултад хариулъя. Энд бид нар ямар нэгэн албан тушаалаар юм заагаагүй цаад талын хүнээ битгий их бодоорой. Манайхан нүдэнд нь нөгөө хүн харагдаад тэгээд асуудалд их яах юм байна шүү дээ. Тийм учраас энд албан тушаал, нэр заагаагүй албан тушаал байгаа тийм учраас юугаа бодоцгоогоорой.

Д.Дэмбэрэл: -Манай харьяа байгууллагуудын бид нар төрийн албаны хуулинд ямар маягийн аппараттай, байгууллагатай байх вэ гэдгийг нэрлэн заасан байгаа. Нэлээд хэсэг газар нь Тамгын газартай байна гэдгээрээ бүтэц зохион байгуулалт нь батлагдсан байна. Сонгуулийн хороо мэтийн газруудад ажлын алба байна гэж Төрийн албаны зөвлөлд. Ийм газруудын тухайд ажлын алба гээд нэгэнт хуульчилсан учраас одоо гарах тогтоолдоо хуульчилж нэрлэсэн албан тушаалыг зааж байгаа юм. Тамгын газрын дарга, үгүй бол албаны дарга нь байх юмаа гэж.

Тодорхой хүн заагаад гаргачих тохиолдлоор санал гаргасан явдал бий. Нэгэнт албан тушаал зааж байгаа учраас тэр албан дээр Тамгын газрын дарга дээр ямар хүн тавина тэр нь ерөнхий менежер. Тийм учраас Тамгын газрын даргаа тавихдаа энэ хүн байгууллагын ерөнхий менежер хийх хүн шүү гэдгийг одоо харин бодож хүнээ шилж сонгох шаардлага эндээс гарч ирж байгаа өөр зүйл байхгүй юмаа.

С.Төмөр-Очир: -Өөлд гишүүн асуултаа асууя.

Ц.Өөлд: -Энэ чинь нэгдүгээрт, төсвөөр санхүүждэг байгууллагуудын ерөнхий менежерийг томилох асуудлыг ярилцаж байхад яагаад төсвөөс санхүүждэггүй банкны асуудал ороод ирэв ээ нэгдүгээрт.

Хоёрдугаарт, заавал Тамгын газар, ажлын алба гэж Тамгын газар гэдэг нь ч байдаг байх ажлын алба гээд шинэ нэр гаргаж байхын оронд миний цаана хүний бодогдож байгаа юм алга энэнээс Үнэт цаасны дэд дарга байхгүй, Статистикт дэд дарга байгаа, Сонгуулийн ерөнхий хороонд нь нарийн бичгийн дарга дэд даргын хэмжээний улсууд байгаа Дэд дарга түүнтэй адилтгах албан тушаалтан гээд хийчихэж болоогүй юм уу заавал нэг ажлын албаны дарга гээд гаргаж ирээд, Тамгын газрын дарга гээд заавал орлогч байх хэрэг үү ингээд хийж оруулж ирж болохгүй юу. Яагаад заавал дэд дарга нарыг бид яагаад дэд сайдуудыг дэд дарга нарыг тавьсан улс төрийн агуулгаасаа буцаж байгаа юм уу. 

С.Төмөр-Очир: -Өөлд гишүүний асуултад хариулъя.

Д.Дэмбэрэл: -Ер нь Төсвийн байгууллагын удирдлага, санхүүжилтийн хуулиар цаашаа тавигдаж байгаа боловсон хүчнүүдийг хараад байхад төсвийн ерөнхийлөн эрх захирагч нь голдуу улс төрийн ажилтнууд болж таарч байгаа юм. Харин ерөнхий менежерүүд нь төрийн захиргааны жинхэнэ албан хаагчид байх шаардлагатай болж байгаа энийг анхаарна биз ээ. Дэд дарга нартай газар ч бий, дэд дарга нар байхгүй газар ч бий шүү дээ. Манай үнэт цаасны хороо төрийн албаны зөвлөл, Сонгуулийн ерөнхий хороо гээд эдгээр байгууллагуудад дэд дарга гэж нэрлэх юм байхгүй. Тэгэхээр дэд дарга гээд тавьчих юм бол дэд даргагүй газар нь тэртэй тэргүй Тамгын газрын дарга дээр очиж байгаа юм. Албаны дарга дээр очиж байгаа өөр зам байхгүй болчихож байгаа юм.

Сонгуулийн ерөнхий хороонд сонгуулийн ерөнхий хорооны нарийн бичгийн дарга нь тэр аппаратаа давхар авч явах нь зүйтэй тэрнээс Сонгуулийн ерөнхий хорооны дарга, нарийн бичгийн дарга, дараа нь албаны дарга гэсэн тийм шатлал байхгүй. Сонгуулийн ерөнхий хороо Улсын Их Хурлын дарга дээр ч ярьсан бидэн дээр ч ярьсан. Сонгуулийн ерөнхий хорооны нарийн бичгийн дарга бөгөөд аппаратын тухайдаа ажлын албаны дарга гээд явна. Иймэрхүү утгаараа цаашдаа явж байхаар тогтсон шүү. Төрийн албаны зөвлөлд дэд дарга гэж ерөөсөө байхгүй ажлын алба тэрний дарга гэж бий тэр ажлын албаны дарга нь ерөнхий менежер хийхээс өөр аргагүй болж байгаа юм. Ингээд нийтлэг жишиг болон гарцаагүй нөхцөл байдлуудыг харгалзаад албан тушаалын заалт хэрэгтэй болж байгаа юм. Хуулинд ямар албан тушаалтан болохыг тодруулж Улсын Их Хуралд зааж өгнө гэсэн байгаа юм.

Жишээлбэл, сая гарсан төрийн хянан шалгах хороо байсан одоо Төрийн үндэсний аудитын газар гэж бий болж байна. Тэгэхээр тэрнийг нэрлэн заагаад явахдаа Үндэсний аудитын газрын, Тамгын газрын гэж хэлэх шаардлагагүй ерөөсөө Улсын Их Хуралд ажлаа тайлагнадаг байгууллагуудын ажлын албаны дарга буюу Тамгын газрын дарга нь ерөнхий менежерийн ажил үүргийг өөр дээрээ авч гүйцэтгэнэ гэж Улсын Их Хурал ингэж тогтоол гаргаж өгч байгаа юм.

Хуулинд төсвөөс санхүүждэг байгууллагуудыг заа гэж хэлээгүй Улсын Их Хуралд ажлаа тайлагнадаг байгууллагуудын менежерүүдийг Улсын Их Хурал албан тушаалтныг зааж өгнө гээд хэлсэн байгаа юм. Тийм учраас ажлаа тайлагнадаг Монголбанк энд хамарч орж байгаа. 

С.Төмөр-Очир: -Лүндээжанцан гишүүн асуултаа асууя.

Д.Лүндээжанцан: -Тэгэхээр Дэмбэрэл дарга хэллээ УИХ-д ажлаа тайлагнадаг байгууллагууд. Ерөнхийлөгчийг энэ тогтоолдоо оруулж байгаа тиймээ. УИХ-д ажлаа хариуцна гэсэн үг байгаа, Засгийн газар Их Хурал ажлаа тайлагнадаг учраас Засгийн газрын ерөнхий менежер Санхүү, эдийн засгийн сайд байх уу, Санхүү, эдийн засгийн сайд Монгол Улсын Ерөнхий менежер гэсэн ийм асуулт гарч байна.

Дараа нь Засгийн газрын яамдуудыг ерөнхий менежер нь төрийн нарийн бичгийн дарга нар байдаг. Улсын Их Хурлын харьяа эндээс байгуулагддаг байгууллагынх нь эсвэл ажлын албаны дарга, Тамгын газрын дарга гээд. Тэгэхээр дэд даргагүй бол ажлын албаны дарга нь болохоос яах вэ төрийн ажлын албаны зөвлөлийн ажлын албаны дарга ч гэдэг юм уу ерөнхий менежер болж болно. Гэтэл жишээ нь Монголбанкны ерөнхийлөгч тэргүүн дэд ерөнхийлөгч гэхээр Монгол даяар бүх мөнгө зээлийн бодлогыг барихад оролцож байна. Монголбанкны доторхи Тамгын газрын дарга нь аппаратынхаа хүмүүсийг хариуцаж удирдаж байгаа хүн гэж ойлгоод байгаа шүү дээ. Тэгэхээр Монголбанкны ерөнхий менежер нь Тамгын газрын дарга болно гэдэг бол Тамгын газрын даргын биш Тамгын газрынхаа статусыг өргөж өгөх хэрэгтэй. Эсвэл тэр Тамгын газрын дарга нараа Төрийн нарийн бичгийн дарга гэж нэрлэж болох уу. Монголбанкны төрийн нарийн бичгийн дарга, Үнэт цаасны хороо, Статистикийн газрын төрийн нарийн бичгийн дарга.

С.Төмөр-Очир: -Лүндээжанцан гишүүнээ битгий будлиантуулаад байгаач ээ.

Д.Лүндээжанцан: -Ийм логик гараад байна л даа.

С.Төмөр-Очир: -Энэ чинь ийм байгаа шүү дээ. Бид нар энийг их ярьсан юм. Орлогч даргаар нь тавих нэг хэцүү юм юу вэ гэхээр энэ Ерөнхий менежер чинь мөнгөнөөс гадна Боловсон хүчний асуудлыг тэр чигээр нь мэдэж байгаа юм. Тэгэхээр Тамгын газар нь фактичексий боловсон хүчнээ мэдэж байгаа газар шүү дээ. Бид нар ярьж ярьж ийм юм болсон юм л даа. Лүндээжанцан тийм юм ойлгохгүй биш маш сайн ойлгож байгаа.

Д.Лүндээжанцан: -Яаманд бол боловсон хүчний асуудлыг Тамгын газар биш төрийн нарийн бичгийн дарга нь боловсон хүчний асуудал хариуцдаг шүү дээ.

Д.Дэмбэрэл: -Монгол Улсын Ерөнхийлөгч, Улсын Их Хурал, Засгийн газрыг хуулиуд дээр тодорхой нэрлээд заагаад өгсөн байгаа шүү дээ тэр үлдсэн бусад УИХ-д ажлаа тайлагнадаг байгууллага нь үлдчихээд тэр нь хуулинд тэгээд заасан байгаа учраас бид нар үлдсэнийг нь оруулж ирж байна. Улсын Их Хурал, Засгийн газар, Ерөнхийлөгчийн газруудын ерөнхий менежер хуулиар заасан байж байгаа одоо энэ хуулинд заагаагүй шийдэж тогтоол гаргаж өгөх гэж байна. Ер нь эдгээр байгууллагуудын Тамгын газраа дарга нь захирч байгаа. Энэ байгууллага дээр дарга гэж бичээд бүх шийдвэр гаргадаг боловсон хүчний мэддэг бүх асуудлыг дараачийн даргад өгөхөд тэр хоёр талаас үл гаргаад байгаа юм. Харин Тамгын газрынхаа даргыг захирдаг ёсоороо захираад Тамгын газар нь энэ эрх үүргээ хэрэгжүүлээд явах нь тэр байгууллагын зохицолдоонд ач холбогдолтой гэж үзэж бид олон талаас нь бодож үзсэн.

С.Төмөр-Очир: -Дондог гишүүн асуултаа асууя.

Д.Дондог: -Төрийн байгуулалтын байнгын хороон дээр нэлээн ярьсан юм. Яриад санал хураасны дараагаар цөөн хүнтэй байгууллага дээр тухайлбал, Сонгуулийн ерөнхий хороо ч юм уу тийм цөөн хүнтэй байгууллага дээр таван хүний дарга болж, таван хүн нь гүйцэтгэх ажилтан болж байгаа юм. Тэгэхээр зэрэг хүмүүст хэр ойлгогдох болов оо. Тухайн байгууллага ч гэсэн ямар байх вэ гэж бодоод байгаа юм. 6 хүнтэй, 7 хүнтэй байгууллага 15 хувийн бүтцийн өөрчлөлтөөр 6 хүнтэй болно, дарга, нарийн бичгийн дарга, тэгээд Тамгын дарга гээд гурав нь дарга болчих нь цаана нь үлдэж байгаа З ажилтан ийм байгууллагад хэр зохимжтой байх юм бол гэсний үүднээс асуулт тавьж байгаа юм.

7 хүнтэй байгууллага бүтцийн өөрчлөлтөөр 6 хүнтэй болно, тэгэхээр тэрний З нь дарга байлаа, З нь гүйцэтгэх ажилтан болчихоод байгаа юм. Нарийн бичгийн дарга, Тамгын газрын дарга юм уу албаны дарга гээд З даргатай цаана нь гурван гүйцэтгэх ажилтан. Зуун ямаанд 60 ухна гэдэг шиг нарийн юм гарч ирэх гээд. Жишээлбэл Сонгуулийн ерөнхий хороон дээр ажиглаж байна олон хүнтэй газар бол Тамгын газрын дарга нь зохимжтой юм гэж үзэж байна. Цөөн хүнтэй газар заавал ч үгүй алба гэж байхаар шууд нарийн бичгийн дарга нь давхар гүйцэтгээд явбал ямар байдаг юм болов оо гэсэн байр сууриа хэлж байна.

С.Төмөр-Очир: -Дондог гишүүний асуултад хариулъя.

Д.Дэмбэрэл: -Сонгуулийн ерөнхий хороон дээр харин З даргатай болгохгүй байхын тулд наадах чинь үзээд байна шүү дээ. Шат дараалсан олон даргын нэг нь илүүдээд байна гэж хэлэх гэж байна. Жишээлбэл, сонгуулийн ерөнхий хороон дээр дарга нь, дараа нь ерөнхий менежер гээд нарийн бичгийн дарга нь, тэгээд Тамгын газар гээд тэгж гарахгүй. Тэр ерөнхий нарийн бичгийн дарга чинь Тамгын газрынхаа ажлыг давхар аваад нэг л албан тушаал тэнд үлдэнэ. Ингээд төсвийн ерөнхий эрх захирагч нь ерөнхий менежер байна. Тэгээд 50 хүний З нь цэрэг болж байна.

С.Төмөр-Очир: -Асуулт асуухаар нэрээ ирүүлсэн гишүүд дууссан. Асуулт, хариултаа тасалъя.

С.Төмөр-Очир: -Очирхүү дарга битгий үймүүлээд байна. Дэгээ сайн мэдэж байгаа шүү дээ. Манайд хамгийн олон жил Их Хуралд суусан гишүүн Лүндээжанцан, та хоёр шүү дээ. Та хоёр заримдаа үймүүлэх гээд байна тийм учраас болохгүй.

Очирхүү Монголбанкийг хасаж болохгүй. Ерөнхий менежерүүд нь бусад нь бүгд хуулиар тогтоогдсон. Энд ерөнхий менежерийг тогтоож өгөөгүй байгаа юм. Хуулиндаа УИХ-д тайлагнадаг байгууллагуудыг Их Хурал өөрөө тогтооно гэсэн байгаа.

Санал хураалт явуулъя.Байнгын хорооны саналаар төслийг хэлэлцэх нь зүйтэй гэдгээр санал хураалт явуулъя.

Зөвшөөрсөн 44

Татгалзсан 8

Бүгд 52 –84.6 хувийн саналаар дэмжигдлээ.

Байнгын хорооноос зарчмын зөрүүтэй санал байхгүй учраас анхны хэлэлцүүлгийг явуулж анхны хэлэлцүүлгээр баталъя гэсэн горимын санал гаргасан байна. Байнгын хорооны горимын саналыг дэмжье гэдгээр санал хураалт явуулъя.

Зөвшөөрсөн 46

Татгалзсан 6

Бүгд 52 –88.5 хувийн саналаар батлагдлаа.

Горимын санал дэмжигдсэн учраас УИХ-д ажлаа тайлагнадаг зарим байгууллагуудын ерөнхий менежерийн үүрэг гүйцэтгэх албан тушаалтныг тогтоох тухай УИХ-ын тогтоолыг бүхэлд нь баталъя гэдгээр санал хураалт явуулъя.

Зөвшөөрсөн 46

Татгалзсан 6

Бүгд 52 –88.5 хувийн саналаар батлагдлаа.

Манай Тамгын газрын бичиг явах болов уу яах бол. УИХ-д ажлаа тайлагнадаг байгууллагуудын ерөнхий менежер батлагдсан учраас зарим газруудад Тамгын газрын дарга, зарим газар ажлын албаны дарга нар болох нь. Тийм учраас ерөнхий менежерийн зайлшгүй шаардлагатай энд тэнцэх хүнээр тэр албуудаа өөрчил гэдэгт бичиг өгөх байх. Тэгэхгүй бол зарим газар янз бүрийн мэргэжлийн улсууд байгаа юм байна лээ. Тийм учраас тэрнийгээ тэгж зохицуулах байхаа гэж бодож байна.

Дараагийнхаа хэлэлцэх асуудалдаа оръё. Бусад асуудлын хүрээнд Үндсэн хуулийн цэцийн 2002 оны 4 тоот дүгнэлтийг хэлэлцэхээр оруулж ирж байгаа. Иргэний хуулийн З дугаар зүйлийн 5 дахь заалт Монгол Улсын Үндсэн хуулийн холбогдох зүйл, заалтыг зөрчсөн эсэх маргааныг хянан шийдвэрлэсэн тухай Үндсэн хуулийн цэцийн 2002 оны 04 тоот дүгнэлтийг хэлэлцье гэж байгаа.

Цэцийн дүгнэлтийн талаар Үндсэн хуулийн цэцийн гишүүн Н.Чинбат танилцуулна.

Н.Чинбат: -Улсын Их Хурлын дарга, эрхэм гишүүд ээ,

Монгол Улсын иргэний хуулийн З дугаар зүйлийн 5 дахь хэсгийн заалт Монгол Улсын Үндсэн хуулийн холбогдох зүйл, заалтыг зөрчсөн тухай маргааныг хянан шийдвэрлэсэн тухай Үндсэн хуулийн цэцийн дүгнэлттийг танилцуулъя.

Үндсэн хуулийн цэцийн хуралдааны 2002 оны 11 дүгээр сарын 27-нд болсон. Энэ хуралдаанаар Хан-Уул дүүргийн 19 дүгээр хорооны иргэн Батболд УИХ-аас 2002 оны 1 дүгээр сарын 10-ны өдөр баталж мөн оны 9 дүгээр сарын 1-нээс хүчин төгөлдөр мөрдөж буй Иргэний хуулийн З дугаар зүйлийн 5 дахь хэсгийн “Хуульд заасан тохиолдолд Засгийн газар, эрх бүхий төрийн бйгууллага, албан тушаалтны энэ хуульд нийцүүлэн гаргасан иргэний эрх зүйн хэм хэмжээ агуулсан, нийтээр дагаж мөрдөх эрх зүйн актыг хэрэглэж болно” гэсэн заалт нь Монгло Улсын Үндсэн хуулийн 49 дүгээр зүйлийн 1 дэх хэсгийн “Шүүгч хараат бус байж, гагцхүү хуульд захирагдана” гэсэн заалтын “гагцхүү хуульд захирагдана” гэсэн хэм хэмжээг зөрчсөн байна энэ асуудлыг хянаж өгнө үү гэж Үндсэн хуулийн цэцэд өргөдөл гаргажээ.

Үндсэн хуулийн цэц уг асуудлыг хэлэлцээд Монгол Улсын Иргэний хуулийн З дугаар зүйлийн 5 дахь хэсгийн заалт нь иргэний эрх зүйн хэм хэмжээ тогтоох эрхийг хэт хавтгайруулсан, шүүхээс хэрэглэх хэм хэмжээний хүрээ Үндсэн хуулийн агуулгатай зөрчилдсөн байна. Мөн заалтад хуульд заасан тохиолдолд Засгийн газар эрх зүйн хэм хэмжээ тогтоох эрх олгогдсоныг Үндсэн хуулийн агуулгатай зөрчилдөөгүй гэж үзлээ. Үндсэн хуулиар тодорхойлогдсон хууль дээдлэх зарчмын агуулгад хууль хэрэглэх үйл ажиллагаа бүрнээ нийцэж байх ёстой. Эрх бүхий төрийн байгууллага, албан тушаалтнаас гаргаж буй эрх зүйн акт шүүхэд маргаан шийдвэрлэх явцад нотолгооны ач холбогдолтой хэрэгсэл болно гэж үзэж Үндсэн хуулийн 66 дугаар зүйл, Үндсэн хуулийн цэцэд Маргаан хянан шийдвэрлэх ажиллагааны тухай хуулийн З1 дүгээр зүйлийг удирдлага болгон дүгнэлт гаргахдаа: Монгол Улсын Иргэний хуулийн З дугаар зүйлийн 5 дахь хэсгийн “…эрх бүхий төрийн байгууллага, албан тушаалтны…” гэсэн Монгол Улсын Үндсэн хуулийн Дөчин есдүгээр зүйлийн 1 дэх хэсгийн “Шүүгч… гагцхүү хуульд захирагдана” гэсэн заалтыг зөрчсөн байна гэж үзсэн байна.

Анхаарал тавьсанд баярлалаа.

С.Төмөр-Очир: -Цэцийн гишүүн Чинбатад баярлалаа. Одоо ҮХЦ-ийн 04 тоот дүгнэлтийн талаарх Хууль зүйн байнгын хорооны дүгнэлтийг сонсоё. Хууль зүйн байнгын хорооны дүгнэлтийг УИХ-ын гишүүн, Байнгын хорооны дарга Ц.Шаравдорж танилцуулна.

Ц.Шаравдорж: -Улсын Их Хурлын дарга, эрхэм гишүүд ээ,

Монгол Улсын Иргэний хуулийн З дугаар зүйлийн 5 дахь хэсгийн заалт Монгол Улсын Үндсэн хуулийн холбогдох зүйл, заалтыг зөрчсөн тухай маргааныг хянан шийдвэрлэсэн тухай Монгол Улсын Үндсэн хуулийн цэцийн 2002 оны 11 дүгээр сарын 27-ны өдрийн 04 дүгээр дүгнэлтийг тус Байнгын хороо 2003 оны 1 дүгээр сарын 2-ны өдрийн хуралдаанаараа авч хэлэлцлээ.

Иргэний хуулийн З дугаар зүйлийн 5 дахь хэсгийн “…эрх бүхий байгууллага, албан тушаалтны…” гэсэн заалт Монгол Улсын Үндсэн хуулийн 49 дүгээр зүйлийн 1 дэх хэсгийн “Шүүгч… гагцхүү хуульд захирагдана” гэсэн заалтыг зөрчсөн байна гэсэн Үндсэн хуулийн цэцийн дээр дурдсан дүгнэлтийг хуралдаанд оролцсон гишүүд хүлээн зөвшөөрөх нь зүйтэй гэж үзлээ.

Үндсэн хуулийн цэцийн 2002 оны 04 дүгээр дүгнэлтийн тухай УИХ-ын тогтоолын төсөл болон Иргэний хуульд өөрчлөлт оруулах тухай хуулийн төслийг Та бүхэнд тараасан болно.

Уг асуудлыг хэлэлцэн шийдвэрлэж өгнө үү.

Анхаарал тавьсанд баярлалаа.

С.Төмөр-Очир: -Шаравдорж даргад баярлалаа. Байнгын хорооны дүгнэлттэй холбогдуулж асуулт асуух гишүүн байна уу.

Нямдорж гишүүн асуултаа асууя.

Ц.Нямдорж: -Цаашдаа энэ бүх зүйлийг зөвхөн дан ганц хуулиар зохицуулж чадахгүй л дээ Иргэний эрх зүйн хэм хэмжээнд ажил үүрэг гүйцэтгэхээс эхлээд янз бүрийн юманд төрийн захиргааны байгууллага оролцох шаардлага гарна. Бүтээгдэхүүн худалдаж авахаас эхлээд асуудал гарна. Ийм нөхцөлд энэ цэцийн дүгнэлтийг гаргасан нь энийг Хууль зүйн байнгын хороо зөвшөөрч байгаа нь хэр зөв юм бэ. Төсвийн байгууллагын удирдлага, санхүүжилтийн хууль гараад бүтээгдэхүүн худалдаж авах гэрээний хэлбэр лүү төрийн захиргааны байгууллагуудын үйл ажиллагаа шилжээд ингээд явчихлаа. Төсвийн ерөнхийлөн захирагч нартай янз бүрийн иргэний эрх зүйн харилцаанд оролцох эрхүүдийг нээгээд өгчихлөө. Хуулиар ийм эрх авчихаад тэр эрхийнхээ дагуу Иргэний эрх зүйн харилцаанд орохоор тэр харилцаж байгаа харилцаанд орж байгаа явдлыг хуульд харшилсан гэсэн дүгнэлт гаргаад шүүх тэрийг нь авч хэлэлцэхгүй бол шүүх юу барьж асуудал шийдэх вэ. 

Миний ойлголтоор хууль зүйд байж болохгүй хоёр юм байдаг. Нэг нь хуулийг хэт үгүйсгээгүй бол, правое негилизм гэж юм байдаг. Нэг нь хэт хуульчирахгүй бүхнийг хуулиар зохицуулна гэж правое фтишизм гэдэг юм байдаг. Сүүлийн үед Үндсэн хуулийн цэц фтишизм гэдэг тал руу хэтэрхий хазайгаад байгаа нь ойлгогдохгүй байна ингэж болохгүй шүү дээ. Төрийн захиргааны бүх байгууллагууд чинь иргэний эрх зүйн харилцаанд оролцоод явчихлаа одоо нэг бол энийг хүлээн зөвшөөрөх юм бол төсвийн байгууллагын удирдлага, санхүүжилтийн хуулийг хүчингүй болгоё өөр арга байхгүй ийм хэлбэр лүү очно шүү дээ.

Тэгээд хуулийнх нь заалтууд ийм шүү дээ. Хуульд заасан тохиолдолд Засгийн газар эрх бүхий байгууллага, төрийн байгууллага албан тушаалтан энэ хуульд нийцүүлэн гаргасан иргэний эрх зүйн хэм хэмжээ агуулсан нийтээр дагаж мөрдөх эрх зүйн актыг хэрэглэж болно гэж байгаа. Хуульд заасан тохиолдолд эрх авчихаад хийж байгаа үйлдэл байхгүй юу. Тэгээд доод талд нь ямар шигтгээ хийж байна вэ гэхээр хэм хэмжээ тогтоосон эрх зүйн актыг зөвхөн хуулийн хэм хэмжээг нөхөн зохицуулсан тохиолдолд хэрэглэнэ гээд бүх талынх нь хуулийн хашилт хийж өгөөд байхад хуулиар эрх авч тэгээд Иргэний эрх зүйн харилцаанд оролц, тэр тохиолдолд хэм хэмжээ тогтоосон акт гаргасан бол шүүх хэрэглэ гэж байхгүй юу. Ийм хашилттай юм хийж өгөөд байхад Үндсэн хуулийн заалтыг зөрчихийг тойрсон ийм хуулийн хашилт хийж өгөөд байхад яагаад энийг ойлгож болдоггүй юм бэ. 

С.Төмөр-Очир: -Нямдорж гишүүний асуултад хариулъя.

Ц.Шаравдорж: -Үндсэн хуулийн заалтыг барьж дүгнэлт гаргасан цэцийн дүгнэлтийг үндэстэй гэж үзэж байгаа. Бид Үндсэн хуулийнхаа зарчмаа барьж ажиллахгүй бол болохгүй байх л даа. Шүүх маань гагцхүү хуульд захирагдана, аливаа хэрэг маргааныг шийдвэрлэхдээ хуулийн хэм хэмжээг барьж ажиллана шүү дээ. Гэтэл хэм хэмжээ тогтоосон гэдэг юм уу тийм байдалтай байгууллага, албан тушаалтан нэг тушаал заавар бариад хэрэг шийднэ гэдэг бол энэ үнэхээр зарчимд харш юм шиг байгаа юм. Хэт туйлшрах тал руу яваад байна гэдэгтэй би санал нийлэхгүй байна. Нэгэнт л хуулийг барьж бид ажиллах ёстой бол тэр хуулийнхаа үг, үсгийг манаж шийдвэр гаргасан цэцийг ч буруутгах учиргүй, үүний дагуу дүгнэлт гаргасан Хууль зүйн байнгын хороо ч зохих хэм хэмжээндээ ажилласан гэж бодож байгаа.

Ийм учраас энэ цэцийн дүгнэлт болон Байнгын хорооны дүгнэлтийг хүлээж авах бүрэн үндэстэй болов уу гэж бодож байна.

С.Төмөр-Очир: -Жасрай гишүүн асуултаа асууя.

Ц.Шаравдорж: -Ер нь Үндсэн хууль батлагдсанаас хойш З удаагийн парламентын баталж гаргасан хуулиуд дан ерөнхий зарчим тогтоосон суурь хуулиуд байгаа. Процессын хууль бид ерөөсөө гаргаж чадаагүй яваа. Аж ахуйн харилцаа, тэгээд бусад харилцааны процессын хуулийг бид гаргаж чадаагүй яваа. Процессын хуулиа гаргаж дуусна гэж бодоход процессын хуулиар нийгмийн харилцааг зохицуулдаг болно гэж бодоход миний ойлгож байгаагаар наад зах нь 2004 оноос хойш 16 жил хэрэгтэй. Процессын хуулиуд суурь хуулиудаасаа хамаагүй хэмжээ ихтэй нарийн зүйл. Жишээлбэл, эрх зүйт төрөө байгуулаад явж байгаа 100 жил, 200 жил болсон улс орнууд бүх процессын хуулиар зохицуулах хэмжээнд очсон байдаг бид ердөө 10 гаруйхан жил яваад тэгээд процессын нэг ч хууль гаргаагүй явж байгаа улс. Тэгэхээр одоо шүүхийг зөвхөн чи хуулиар гэдэг тэр утгаар нь хийгээд эрх бүхий байгууллага хуулийн хүрээнд эрх мэдлээ доод шатандаа шилжүүлчихсэн байвал тэр эрх зүйн акт бишээ гээд үзчихээр зэрэг ерөөсөө Монголд дэг журам, сахилга бат, аж ахуйн харилцааны зарчим, зах зээлийн зүй ёсны зарчим хэзээ ч энэ төлөвшихгүй ингээд эмх замбараагүй анархи байдлаар наад зах нь 20 жил мөлхөе гэдэгтэй утга нэг юм шиг харагдаад байгаа юм.

Ийм учраас манай төрийн бүх байгууллагууд хичнээн онол ч бай, хичнээн их Үндсэн хуулиа уншдаг бай ялгаа байхгүй Монгол орон гэж нэг юм байдгийг тэр орон ямаршуу түвшинд байгаа билээ, ямар нөхцөлд байгаа билээ, хашаа явж байгаа билээ гэдгээ эрхбиш бодож байж шийдвэрээ гаргаж баймаар байна. Манай Хууль зүйн байнгын хороо энийг хүлээж авъя гэдэг бол Үндсэн хуулийн заалт, нөгөө шүүх засаглал гэдгээ ярьж байгаа юм цаана чинь Монгол гэдэг орон байж байна шүү дээ, 2 сая гаруй хүн байна тэгэхээр энэ чинь зохистой түвшин, байдалтай зохицуулах гэдэг энэ зарчим яагаад хуульд байж болдоггүй юм бэ би ерөөсөө Нямдорж сайдын саналыг тун зөв гэж бодож байна. Хашилтыг хийж өгөөд энэ аж ахуйн харилцаа зохицуулж өгөхгүй бол та бид нар энэ улс орныг авч явах найдваргүй, чадваргүй байдал руу явж байна.

С.Төмөр-Очир: -Шаравдорж гишүүн Жасрай гуайн асуулт шахуу саналд хэлээд санал, дүгнэлтээ хэлье.

Ц.Шаравдорж: -Би Жасрай гуайтай нэг талаас санал нийлж байна нөгөө талаасаа санал нийлэхгүй байгаа юм. Бид хаашаа явж байгаа билээ гэж .Бид чинь үнэнээ хэлэхэд хуулиа дээдэлсэн тийм эрх зүйт төр рүү явж байгаа шүү дээ. Урьд нь бид ямар байсан, хууль нь ч бүү мэд, Засаг даргын, аймгийн даргын шийдвэр ч бараг хууль шиг ингэж л явж байсан шүү дээ замбараагүй байдалтай явж байсан. 1990 оноос хойш 1992 онд шинэ Үндсэн хуулиа баталж мөрдсөнөөс хойш гагцхүү хуулийн хүрээнд хуулиа дээдэлж хуулийг удирдлага болгож ажиллах ийм зүг чиг рүү явж байгаа шүү дээ. Монгол гэдэг онцлог гэж яриад байх юм бид ер нь тэгвэл бид Үндсэн хууль хэрэг байхгүй, хууль хэрэг байхгүй монголынхоо зан заншлаар явах юм уу тийм нүүдэлчин сэтгэхүйгээр явдаг цаг өнгөрсөн шүү дээ үнэнийг хэлэхэд. Тийм учраас бид хууль дээдлэх том зарчмаасаа ямар ч ухралт байж болохгүй. Тийм учраас бид чинь нийгмийн амьдралын эрх зүйн үндсийг бүрдүүлэхээр энэ олон хуулийг гаргаад байгаа биз дээ. Харин хуулиа гаргахдаа чанартай гаргая, гаргасан хуулиа мөрдөж ажиллая тэгж бид энэ том зарчмыг хэрэгжүүлэх ёстой. Тэрнээс биш Монголын онцлог өөр, бид Монгол шүү гээд байх юм бол бидэнд ямар ч юм хэрэггүй болох тийм юм руу ярьж яваад байх юм болохгүй байхаа.

Ийм учраас бид нэгэнт гарч ирсэн тэр зам дээрээ тууштай зогсож Үндсэн хуулиа дээдэлж хуулиа удирдлага болгосон тийм замаар явах ёстой. 

С.Төмөр-Очир: -Лүндээжанцан гишүүний саналыг сонсоё.

Д.Лүндээжанцан: -Тэгэхээр энэ нэг талаасаа эрх зүйт төр гэж юу вэ, юуг хуулиар зохицуулах вэ, юуг бусад хэм хэмжээгээр хамтарч зохицуулах вэ гэдэг ийм маргааны шинжтэй эрх зүйн болоод өнөөдрийн эрх зүйн зохицуулалтын том маргааны асуудлыг Үндсэн хуулийн цэц шийджээ гэж үзэж байгаа юм. Тэгэхдээ Үндсэн хуулийн цэц шийдэхдээ аль ч талаар нь шийдэх боломж Үндсэн хуулийн цэцэд байсан. Өөрөөр хэлбэл өнөөдрийн эдийн засгийн шилжилт үргэлж амьдрал баян бөгөөд уран, тэр болгоныг урдаас нь харж иж бүрэн зохицуулах боломж муутай байгаа учраас тэр болгоныг зөвхөн хуулиар зохицуул гэж ийм чиг баримжааг Үндсэн хуулийн цэц гаргах уу, арай энэ хашилтын хүрээнд Иргэний хуулинд зөвшөөрөөд явчих боломж Үндсэн хуулийн цэцэд байсан уу байсан. Үндсэн хуулийн цэц нэгэнт Засгийн газрыг зөвшөөрөөд эрх бүхий төрийн байгууллага, албан тушаалтан гэдгийг зөвшөөрөөгүй орж ирж л дээ.

Тэгэхээр хуулиар зохицуул гэж үзвэл тэр Засгийн газрыг ч гэсэн зөвшөөрөхгүй байж болох юм адилхан. Тэгэхээр угтаа Засгийн газар төрийн эрх бүхий байгууллага, албан тушаалтан гэдэг бол угтаа ижил юм шүү дээ ер нь бол. Хууль бол зөвхөн УИХ-аас баталдаг энэ логикоор авч үзвэл Үндсэн хуулийн цэц, Иргэний хуулийн энэ заалтыг Үндсэн хууль зөрчөөгүй байна гээд үзэх боломж Үндсэн хуулийн цэцэд байсан уу гэвэл байжээ. Гэхдээ өнөөдөр Үндсэн хуулийн цэц энэ байдалд бид нэгэнт нэг ёсондоо Үндсэн хуулийн уг асуудлыг Иргэний хуультай холбогдуулж өгөх асуудлыг Үндсэн хууль тайлбар гаргажээ гэж ойлгож байгаа юм. Нэгэнт ийм юу гаргаад явсан учраас манай Хууль зүйн байнгын хороо энийг хүлээгээд аваад ороод ирж. Ийм учраас Хууль зүйн байнгын хорооныхоо дүгнэлтийг зөвшөөрч байна. Алинаар нь явсан боломж байсан нэгэнт Үндсэн хуулийн цэц ингээд оруулаад ирсэн учраас энийг зөвшөөрье. Бид эндээс татгалзаад гаргалаа гэхэд Үндсэн хуулийн цэц бүрэн бүрэлдэхүүнээрээ хэлэлцээд ингээд нөгөө манай Их Хурал Үндсэн хуулийн цэц хүчингүй болгодог манайх ямар ч байсан юмыг авдаггүй гэсэн ийм зам цаашаагаа яваад өгч байгаа юм.

Хоёр дахь асуудал бол Монголын парламент олон хууль баталлаа. 2004 онд шинэ парламент байгуулагдана. Байнгын ажиллагаатай л байна. Ийм учраас дараа дараагийн парламентын маань хийх ажил бол хууль тогтоох дутуу зохицуулсан тулгарч байгаа асуудлуудыг шийдвэрлээд яваад байх нэг ёсондоо парламентдаа хийх ажил үлдээж байгаа юм байна гэж ойлгож байна. 

Гуравдугаар асуудал бол бид аль болохоор байгууллага, төрийн захиргааны төв байгуулага, албан тушаалтны тушаал заавраар зохицуулах асуудлыг больж аль болохоор хуулиар зохицуулж өгөх ерөнхий чиг хандлага 1990 оноос хойш үргэлжилсэн энэ чиг хандлагынхаа зарчмын дагуу явж байгаа юм гэж ойлгоод энийг хүлээж авъя гэсэн ийм саналтай байна.

С.Төмөр-Очир: -Базархүү гишүүний саналыг сонсоё.

А.Базархүү: -Би цэцийн дүгнэлт, Байнгын хорооны дүгнэлт хоёрыг зөв зүйтэй гэж ойлгож байна гэхдээ Байнгын хорооны даргад асуулт байна. Санал маягаар хэлчихье. Яагаад гэвэл бид цаашдаа энэ зүгээр нэг үг үсгийн зөрүүний асуудал биш байна шүү дээ нэлээн концепцийн шинж чанартай яагаад энийг байнгын хороо өмнө нь хууль тогтоож байхдаа иймэрхүү асуудлыг олж харж асуудал болгож ярьж шийддэггүй юм бэ зүгээр үг үсгийн алдаа гаргахыг үгүйсгэхгүй. 

С.Төмөр-Очир: -Гаваа гишүүний саналыг сонсоё.

Р.Гаваа: -Бидний ярьж байгаа юм нэг зүүний үзүүр дээр хэдэн чөтгөр багтах вэ гэдэг шиг юмаа дахин дахин яриад байдаг болчихлоо. Бид энэ хуулийг хийж байгааг зарчмын хувьд би тэгж ойлгоод байгаа юм. Уг нь хэн нь ч байсан ойлгодог байхаар нэг мөр ойлгохоор байж хууль гэж ойлгодог. Гэтэл өнөөдөр бид нар хуульчид өөрсдөө хуулийг хэдэн янзаар тайлбарлаж тал тал тийш нь мушгиад өөрийнхөө юмыг зөвтгөөд байдгаас бид нар хуулиа эвдэж байсан юм. Энэ дээр магадгүй үнэхээр Дулам гишүүний дахин дахин ярьдгаар монгол хэлээ зөв ойлгодог болоод тэр хэлээрээ зөв нэг томьёон дээр нэг ийм юм ойлгож байна гэж ханддаг болбол бид нар ингэхгүй байх ёстой. Тийм учраас би үнэндээ амьдрал үнэхээр Лүндээжанцангийн хэлдгээр баялаг юм болохоор тэртэй тэргүй бүх юмыг урьдчилан хуулиар зохицуулж чадахгүйгээс хойш тэр эрх бүхий албан тушаалтан, байгууллагаас хэм хэмжээ тогтоож болохоор хуульчилсан тэр хууль чинь хууль зүйн эрх зүйн акт болж чаддаггүй юм уу ийм л байр сууринаас асуудалд хандаж явахад яагаад хууль зөрчсөн гэж үзэх ёстой юм бэ. Ийм учраас бид нар болж өгвөл аль болохоор тухайн үед нь тухайн нөхцөл байдалд зохицсон арга хэмжээг явуулж байхаа бодож би Нямдорж сайдын үгийг дэмжиж, Жасрай гуайн үгийг дэмжиж хэлж байгаа үг энэ. Амьдрал дээр тухайна суудлыг шийдвэрлэж байхад мянган сайхан санаанаасаа өмнө яг тухайн үед аль нь хамгийн автомальный зөв шийдвэр болж чадах байна вэ тэрүүгээр бид нар шийдэхэд хүрнэ шүү дээ тийм учраас тийм байдлаар хандвал яасан юм бэ гэсэн бодолтой байна.

С.Төмөр-Очир: -Нямдорж гишүүний саналыг сонсоё.

Ц.Нямдорж: -Энэ Үндсэн хуулийн цэцийн дүгнэлт гаргасан хоёр заалтыг хуулийн төсөл боловсруулах явцад нэлээн ярьсан юм. Засгийн газраас өргөн мэдүүлэхдээ яг ийм заалтыг оруулж ирж Их Хурлын Хууль зүйн байнгын хороо дэмжээд Их Хурлаар баталсан юм. Тэгээд өнөөдөр цэц өөр дүгнэлт гаргаад ирэхээр тэрийг зөвшөөрөөд сууж байгаа нь над ёс суртахууны хувьд жаахан эвгүй санагдаж байна.

Хоёрдугаарт, ер нь иргэний эрх зүй гэдэг бол өөрөө иргэний эрх зүйн харилцаа гэдгийг цэц сайн ойлгомоор байгаа юм. Манай өнөөдрийн дагаж мөрдөхөөр бид нарын батлаад мөрдөж байгаа Иргэний хууль бол гэрээний эрх чөлөөг тунхагласан эд хөрөнгийн холбогдолтой түмэн төрлийн харилцааг зохицуулах ийм суурь хууль шүү дээ гэрээний эрх чөлөөг тунхагласан. Ийм гэрээний эрх чөлөөг тунхагласан хуулийн орчинд засаг захиргааны байгууллага, иргэний эрх зүйн харилцаанд орох тохиолдолд бүх асуудлыг хуулиар зохицуулна гэвэл энүүн шиг бүтэхгүй юм байхгүй. Өнөөдөр би жишээлбэл Орхон аймгийн Засаг дарга байгуулчихсан төсвийн ерөнхийлөн захирагчийн хооронд бүтээгдэхүүн нийлүүлж, санхүүжилтийн талаар байгуулсан нийтлэг гэрээ гээд юм баталчихаад, гарын үсэг зурчихаад явж байгаа бид нарын шинэ баталсан хуулийн дагуу. Одоо энэ заалтыг Үндсэн хуулийн энэ заалтыг хүлээж авах юм бол энэ бүх гэрээ хууль бус болж энийг шүүх авч хэлэлцэхээ байна гэсэн үг ийм л юм хийх гээд сууж байгаа юм.

Иргэний эрх зүй гээд нэлээн олон жил ажилласан энэ талаар Монголдоо гайгүй гэж тооцогддог Чинбат ийм дүгнэлт оруулж ирээд уншиж сууж байгааг би ойлгохгүй байна. Монголын иргэний эрх зүйн харилцаа тэрний дотор төрийн захиргааны байгууллага оролцдог нийтлэг харилцааны юмыг бүгдийг хуулиар хашиж, бүгдийг хуулиар зохицуулна гэвэл энэ 10 жил, 20 жил хийгээд дийлэхгүй ажил шүү дээ. Нэгдүгээрт энийг хэлэх гэсэн юм.

Хоёрдугаарт, иргэний хуулинд хэд хэдэн айхтар зарчим байдаг. Хуулийг төсөөлөөд хэрэглэх эрхтэй байдаг иргэний эрх зүйн харилцаа. Даже хуулинд тодорхой заагаагүй байлаа гэхэд гараад ирсэн маргааныг тушаатай хууль хэрэглээд зохицуулах эрх шүүхэд нь байдаг өөрөөр хэлбэл шүүх өөрөө бараг хууль тогтоох шахуу болдог маргааныг шийдвэрлэдэг.

Хоёр дахь том айхтар юм бол хэм хэмжээ тогтоосон акт байхгүй гэдгээр маргааныг шийдвэрлэхээс шүүх татгалзах эрхгүй гэсэн заалт байдаг дахиад энэ шүүх өөрөө маргааны асуудлаар зохицуулалт хийхдээ харьцангуй дэндүү эрх чөлөөтэй байна гэсэн үг. Ийм нөхцөл хийж өгөөд байхад энэ нь хуульд нийцдэг, хуульд заасан тохиолдолд Засгийн газар эрх бүхий албан тушаалтанд иргэний эрх зүйн харилцааны асуудлаар хэм хэмжээ тогтоосон акт гаргаж болно гэхдээ энэ нь хуулийн цоорхойг нөхөн зохицуулсан шинжтэй байна гээд хуулиар хашилт хийж өгчихөөд байхад энэ хамгийн либераль, хамгийн хөнгөн шийдэж болох асуудлыг хүчингүй болгох гээд байгааг ойлгохгүй байна. Ийм учраас би Үндсэн хуулийн цэцийн дүгнэлтийг хүлээж авах боломжгүй гэж бодож байна. Энийг хүлээгээд авчих юм бол шинэ санхүүжилтийн хуулиас эхлээд бүх юм эвгүй байдалд орно шүү. 

Хоёрдугаарт, бид нар яаж ч мачийж, яаж ч сайн ажиллаад ойрын 10, 20 жилд энэ иргэний эрх зүйн харилцаанд засаг захиргааны байгууллага оролцсон, хэм хэмжээг тогтоосон энэ байдлаараа харилцан бүгдийг хуулиар зохицуулж чадахгүй. 200, 300 жил хийдэг ажил шүү дээ. Ийм ерөнхий юмаа сайн ойлгож байж эрхэм гишүүд саналаа өгнө биз дээ цэц эцсийн дүгнэлтээ гаргавал гаргана биз яаж гаргахаа өөрсдөө мэдэг. Цэцэд улс орны эрх ашиг, ерөнхий бид нарын чадавхи аль талдаа байна вэ гэдгийг мэдрэх мэдрэмж байгаа болов уу гэж бодож байна. Энэ ингэж болохгүй. Аятайхан хуулийн хашилт хийж өгөөд байгаа шүү дээ хуульд зааснаар тогтоосон бол тэгээд тиймийг өгсөн бол гээд ийм хашилттай юмыг гайхалтай юм л даа.

С.Төмөр-Очир: -Шаравдорж гишүүний саналыг сонсоё.

Ц.Шаравдорж: -Юуны урьд өнөөдөр үг хэлж байгаа хүмүүс хүн рүү битгий дайраач ээ гэж хэлмээр Чинбат биш энэ цэцийн шийдвэр нэгдүгээрт.

Хоёрдугаарт, ёс суртахууны хариуцлага ярьж байгаа бол УИХ-ын гишүүд бид бүгдээрээ хариуцлага өөр өөртөө дүгнэлт хийх ёстой. Хууль зүйн байнгын хороо хуулийг удирдлага болгож байж дүгнэлтээ гаргасан тэнд ёс суртахууны хариуцлага байгаа бол тооцуулж болно. Ер нь бид 1990 оноос хойш ямар юм руу явсан бэ гэвэл хуулиас дээгүүр хүчин чадалтай эрх зүйн акт гэдэг нэрийн дор тушаал заавар гарч түүнийг нь удирдлага болгож аливаа асуудлыг шийдэж байснаас бид ихээхэн хохирч байсан шүү дээ. Энийг засаж залруулах гэж Үндсэн хуулийнхаа үзэл санааны дагуу бид тэр Үндсэн хуулиндаа гагцхүү хуулийг удирдлага болгоно гээд шүүх гагцхүү хуулийг удирдлага болгож ажиллана гэсэн заалтуудыг оруулсан биз дээ энэ зарчим бол энэ алтан зарчим. Бид явцын дунд жишээ нь удирдлага, санхүүжилтийн хууль гаргасан гэдэг юм уу эсвэл аудитын хууль гаргасан гээд тэр зарчмаасаа ухраад хуулиасаа адил хүчин чадалтай нэг албан тушаалтан, байгууллагын эрх зүйн актыг удирдлага болгоно гэвэл энэ үндсэн зарчмаасаа ухарч байна гэж би хувьдаа үзэж байна. Ийм учраас энэ дээр тал талаас нь бодно биз ер нь гагцхүү хуулийн удирдлага болгох үүднээс Хууль зүйн байнгын хороо дүгнэлтээ гаргасан. Бид энэ шийдвэрийг Байнгын хорооныхоо 100 хувийн саналаар гаргасан юм шүү энийг хэлье.

С.Төмөр-Очир: -Үндсэн хуулийн цэцийн дүгнэлтийг хүлээн зөвшөөрөх эсэх асуудлаар санал хураалт явуулъя. Байнгын хорооны саналаар Үндсэн хуулийн 2002 оны 4 тоот дүгнэлтийг хүлээн зөвшөөрөх нь зүйтэй гэсэн саналыг дэмжье гэдгээр санал хураалт явуулъя.

Зөвшөөрсөн 22

Татгалзсан 26

Бүгд 48 –45.8 хувийн саналаар дэмжигдсэнгүй.

Цэцийн дүгнэлтийг нэгэнт хүлээж аваагүй учраас цэцийн дүгнэлт та нарт тараасан тогтоол арай өөр байгаа. Одоо энүүгээр уншъя.

Үндсэн хуулийн цэцийн 2002 оны 04 дүгээр дүгнэлтийн тухай. Монгол Улсын Их Хурлын хуралдааны дэгийн 15.1.6 дахь заалтыг  үндэслэн Монгол Улсын Их Хурлаас ТОГТООХ нь:

Монгол Улсын Иргэний хуулийн З дугаар зүйлийн 5 дахь хэсгийн “эрх бүхий төрийн байгууллага, албан тушаалтны” гэсэн заалт Монгол Улсын Үндсэн хуулийн Дөчинесдүгээр зүйлийн 1 дэх хэсгийн “Шүүгч …гагцхүү хуульд захирагдана” гэсэн заалтыг зөрчсөн байна гэсэн Үндсэн хуулийн цэцийн 2002 оны 11 дүгээр сарын 27-ны өдрийн 4 дүгээр дүгнэлтийг хүлээн зөвшөөрөх боломжгүй гэж үзсүгэй гэсэн төсөл байна. Энэ төслийг баталъя гэдгээр санал хураалт явуулъя.

Зөвшөөрсөн З8

Татгалзсан 12

Бүгд 50 –76.0 хувийн саналаар батлагдлаа.

Эцсийн найруулга танилцуулъя. Засгийн газрын бонд гаргахыг зөвшөөрөх тухай гэсэн эцсийн найруулга тарсан байгаа. Саналтай гишүүн байна уу. Алга байна. Эцсийн найруулга сонслоо.

Цацрагийн хамгаалалт, аюулгүй байдлын тухай өөрчлөлт оруулах тухай гэсэн хуулийн эцсийн найруулга тарсан. Саналтай гишүүн байна уу. Алга байна. Эцсийн найруулга сонслоо.

Засгийн газрын тухай хуульд нэмэлт, өөрчлөлт оруулах тухай гэсэн эцсийн найруулга тарсан. Энд саналтай гишүүн байна уу. Алга байна. Эцсийн найруулга сонслоо.

Үл хөдлөх эд хөрөнгийн бүртгэлийн тухай хуульд өөрчлөлт оруулах тухай хуулийн эцсийн найруулга тарсан. Саналтай гишүүн байна уу. Алга байна. Эцсийн найруулга сонслоо.

Дараагийн хэлэлцэх асуудалдаа оръё. 2003 оны хаврын чуулганаар хэлэлцэх асуудлын тухай УИХ-ын тогтоолын төслийг хэлэлцье. Тогтоолын төслийн талаар Төрийн байгуулалтын байнгын хорооны дүгнэлтийг сонсоё. Төрийн байгуулалтын байнгын хорооны дүгнэлтийг Улсын Их Хурлын гишүүн С.Батболд танилцуулна.

С.Батболд: -Улсын Их Хурлын дарга, эрхэм гишүүд ээ,

Монгол Улсын Их Хурлын тухай хуулийн 10 дугаар зүйлийн 2 дахь хэсэгт заасны дагуу Улсын Их хурлын ээлжит чуулган завсарлахын өмнө дараагийн чуулганаар хэлэлцэх асуудлаа ярилцан Улсын Их хурал тогтоол гаргадаг билээ.

Байнгын хороо 2003 оны хаврын ээлжит чуулганы хэлэлцэх асуудлын талаар Монгол Улсын Ерөнхийлөгч, Засгийн газар, Байнгын хороодоос урьдчилан санал авсан бөгөөд нийтдээ 75 хууль, тогтоолын төслийг хэлэлцүүлэхээр санал ирүүлсэн. Энэ асуудлаар Улсын Их Хурлын дарга, МАХН-ын бүлгийн ахлагч, Байнгын хороодын дарга нар урьдчилан санал солилцсон юм.

Төрийн байгуулалтын байнгын хороо 2003 оны хаврын чуулганаар хэлэлцэх асуудлын тухай Улсын Их Хурлын тогтоолын төслийг 2002 оны 12 дугаар сарын З1-ний өдрийн хуралдаанаараа хэлэлцээд дор дурдсан зарчмыг баримтлан тогтоолын төсөл оруулж байна.

1.Хуулиар хугацаа зааж хэлэлцэхээр тогтсон хууль, Улсын Их Хурлын бусад шийдвэрийн төсөл мөн зайлшгүй хэлэлцэх шаардлагатай бодлогын шинжтэй зарим хуулийн төслийг тогтоолд нэрлэн зааж өглөө.

2.Хууль, Улсын Их Хурлын бусад шийдвэрийн төслийг төсөл санаачлагчаас 2003 оны 03 дугаар сарын 15-ны дотор Улсын Их Хуралд өргөн мэдүүлбэл зохих асуудлын дараалал тогтоох тухай Улсын Их Хурлын даргын захирамжид нэмж оруулах боломжтой байхаар тогтоолд заалт оруулж байна.

Улсын Их Хуралд өргөн мэдүүлэгдсэн болон хэлэлцүүлгийн шатанд байгаа хууль, Улсын Их хурлын бусад шийдвэрүүдийн төсөл Улсын Их Хурлын хаврын ээлжит чуулганаар хэлэлцэгдэх бөгөөд энэ тухай жагсаалтыг хавсаргав.

Улсын Их Хурлын эрхэм гишүүд ээ,

“Улсын Их Хурлын 2003 оны хаврын ээлжит чуулганаар хэлэлцэх асуудлын тухай” УИХ-ын тогтоолын төслийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: -Батболд гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байна уу.

Дулам гишүүн асуултаа асууя.

С.Дулам: -Жагсаалтын 14-т байгаа Латин үсгийн үндэсний хөтөлбөр батлах тухай Улсын Их Хурлын тогтоолын төсөл гээд байгаа ямар учиртай юун төсөл юм бэ. 

С.Төмөр-Очир: -Дулам гишүүний асуултад хариулъя.

Т.Ганди: -Тэгэхээр Нийгмийн бодлогын байнгын хорооны энэ дөрвөн жилийн ажлын төлөвлөгөөнд тусгагдсан эрх зүйн шинэтгэлүүдийн нэгд, эх хэлний тухай хууль, латин бичгийн үндэсний хөтөлбөр хоёр орж байгаа. Энийг 2003 ондоо багтааж энэ чуулганаар хэлэлцье. Яагаад гэвэл урд талд нь латин бичгийн үндэсний хөтөлбөрийн тухайд урд талын парламентад өргөн барьж байсан хууль, хөтөлбөрүүд байдаг. Үүнийг нэлээн боловсронгуй болгож оруулж батлах үүргийг Нийгмийн бодлогын байнгын хороо оруулъя гээд энэ жагсаалтад оруулж ирж байгаа. Үндсэндээ хөтөлбөрийн эх гарсан, Засгийн газрын хуралдаанаар нэг удаа хэлэлцэгдэж байсан эдийн засгийн хөшүүрэг, бэлтгэл, үе шатны тухайд эргэж бодолцъё гэж хойшлогдож байсан ийм хөтөлбөр юм. Өнөөдөр зайлшгүй энэ тухай бодолцож байх бид латин бичиг шилжих энэ бэлтгэлийг үе шаттай хийж байх эхлэлийг энэ парламент бүрэн эрхийнхээ хугацаанд шийдвэрлэвэл улс төрийн болон соёлын хувьд нэлээн их ач холбогдолтой шийдвэр болно гэж үзэж Байнгын хороодын дарга нарын зөвлөлгөөн дээр шийдвэрлэсэн. 

С.Төмөр-Очир: -Одончимэд гишүүн асуултаа асууя.

Л.Одончимэд: -Тэгэхээр төлөвлөгөөг хараад байхад бодлогоор заавал ингэх ёстой зүйлүүд одоо өргөн барьсан байгаа бэлэн болсон төслүүд янз бүр байдаг юм шиг байна. Тэгэхээр би хоёр хууль хаврын чуулганд өргөн барих бодолтой бэлтгээд ажлын хэсэг байгуулаад ажиллаж байгаа л даа. Тэр хоёрыгоо энд заавал оруулах уу, оруулахгүй бол чи төлөвлөгөөнд оруулаагүй товарищ гэх болов уу. 

С.Төмөр-Очир: -Хаврын чуулган эхлэхээс 14 хоногийн өмнө Их Хурлын даргын захирамжаар дараалал тогтоодог юм тэр үед өргөн барьсан байвал гишүүдийн ямар ч хуулийг оруулж болно. 

Жекей гишүүн асуултаа асууя.

Х.Жекей: -Би нэг асуулт тодруулах гэсэн юм. Энэ 8 дугаар зүйл дээр чөлөөт бүсийн асуудлын талаар Цагааннуурын чөлөөт бүсийн асуудал орхигдсон юм байна. Тэгэхдээ энд ийм юм ярих гэсэн юм. 2004 он хүртэл батлагдах хууль эрх зүйн актууд дотор багтсан байгаа нэгдүгээрт.

Хоёрдугаарт, намын болон Засгийн газрын үйл ажиллагааны хөтөлбөрт туссан байгаа. Бэлтгэл ажлын хувьд зарим эх үүсвэрээс сонсоход бэлтгэл ажил хангагдаагүй учраас ингэж байгаа гэж байна. Цагааннуурын тэнд хуучны дамжлага бааз гэж бүх объектод байж байгаа. Гадаад талдаа гэх юм бол Оросын талд, Хятадын талд нэлээн газар нь тэр байгаа. Бүсийн асуудлаар нь авч үзэх юм бол баруун бүсэд ганцхан асуудал энэ байгаа шүү дээ энэний бэлтгэл хангагдаагүйг зарим нь тэр Замын-Үүд, Чойр, Сүхбаатарын чөлөөт бүс гээд зарим үйл ажиллагааны хөтөлбөрт тусаагүй юм нь орсон мөртлөө тэр үйл ажиллагааны хөтөлбөрт туссан Цагааннуурын асуудал яагаад оруулахгүй байгаа юм бол гэж энийг асууж байна.

2003 оны эхний 6 сард тусгаж өгөөд хуулийг гаргаад 2003 оны жилийн эцсээр гэхэд үндсэндээ зохион байгуулалтын ажилд орчих хэрэгтэй байна. Энэний цаана улс төрийн агуулга байна гэдгийг ярих хэрэгтэй байхаа. Энэ талаар хэлэлцэх асуудалд тусгаж болохгүй юу гэж.

С.Төмөр-Очир: -Бямбадорж дарга хариулъя. 

Ж.Бямбадорж: -Хэд хэдэн зарчим барьсныг сая Байнгын хорооны дүгнэлтэд хэлсэн. Бид боловсруулж энэ хугацаанд баталж чадах боломжийг нэлээд харсан. Тэр утгаараа энэ асуудлыг боловсруулж Засгийн газарт оруулах сайд Ерөнхий сайд хоёрын санал нийлж бид хуулийг энэ бодлогыг З дугаар сарын 15-ны өмнө өргөн барьж чадна гэсэн асуудлыг оруулсан. Энэ хүрээнд ганцхан Замын-Үүдийн чөлөөт бүс байсан гэтэл бодлогоороо нөгөө хоёр чөлөөт бүс яагаад орж ирсэн бэ гэхээр зэрэг Замын-Үүдийнх тэртэй тэргүй тусгайлаад бүх юм бэлэн болчихсон орох гэж байгаа юм билээ Сүхбаатар, Чойр хоёр яагаад орсон бэ гэхээр бид нар нөгөө аймгуудын асуудлыг шийдэх гээд байгаа шүү дээ тэрүүнтэй холбоотой тэрний өмнө шийдэх гарцаа байхгүй шийдэх хоёр асуудал бол Чойр, Сүхбаатар хотын чөлөөт бүсийн асуудал байгаа учраас ингээд бодлогоор орсон юм. Хэрэв уг асуудал боловсрогдоод бэлэн болоод Засгийн газрын хуралдаанаар ороод ингээд ирсэн үед бид нар хэлэлцэнэ ийм л тайлбарыг хэлье.

С.Төмөр-Очир: -Базарсад гишүүн асуултаа асууя.

Д.Базарсад: -Газрын төлбөрийн хууль өнгөрсөн чуулганы хөтөлбөрт байсан тэгээд зарим ярилцлага дээр харж байхад хуучнаараа явъя гэсэн шиг байгаа юм яг ингэж тогтож байгаа юу, үгүй юу. Яагаад гэвэл хүмүүс асууж байгаа шүү дээ гол асуудал нэгдүгээр асуулт.

Хоёрдугаарт, хэдэн гишүүн Иргэний нисэхийн хуульд өөрчлөлт оруулах асуудлыг өргөн барьж байгаа юм. Засгийн газар санал авахаар болсон Дагва ярьж байна лээ бид саналаа өгч байгаа гээд тэрнийг бусад асуудлын хүрээнд орчих уу, эсвэл заавал захирамжид орчих уу.

С.Төмөр-Очир: -Нэгдүгээр асуултыг Бямбадорж дарга хариулчих. Хоёрдугаар асуултын хувьд З сарын 15 гэхэд юмаа өргөн бариад ороод ирэх юм бол бид нар жагсаалтад оруулна. Тэгэхгүй болохоор бид нар зовлонгийн нь мэдэж байгаа шүү дээ энэ чуулган сунжирч байгаа бол бид нар зарим хууль хүлээгдэсэн талууд бий шүү дээ. Тийм учраас бид нар яг жагсаалтад бэлэн байгааг нь оруулж байгаа юм бодлого хоёроо. Гуравдугаар сарын 15-наас өмнө Иргэний нисэх чинь Засгийн газар саналаа өгөөд ороод ирэх юм бол бид нар хүлээж аваад бусад асуудал дотор явж байгаад жагсаалтаа батлахдаа яг нэрээр нь батлаад явж болно.

Д.Базарсад: -Миний нэг тогтоол ч гэсэн бусад асуудлын хүрээнд явж байна гэж ойлгоод байгаа.

Ж.Бямбадорж: -Тэгэхээр ийм шүү дээ. Сая Байнгын хорооны танилцуулгыг сонссон бол тэрэн дээр тов тодорхой хэлсэн шүү дээ. Нэгдүгээр хэлэлцүүлэг хийсэн юм уу, эсвэл хэлэлцэх эсэхийг шийдсэн асуудлууд ярина гээд спейскийг хамт тараасан гээд Батболд гишүүний уншсан танилцуулган дээр ярьсан дотор таны тогтоолын төсөл явж байгаа. Ер нь одоогийн бүрэлдэхүүнд З чуулган үлдэж байна. 200З оны хаврын чуулган, 2003 оны намрын чуулган, 2004 оны хаврын чуулган бид тодорхой бодлого барьж байгаа. Бид нарын барьж байгаа бодлого эрх зүйн шинэтгэл, эдийн засгийн шинэтгэл, энэ үйл ажиллагаа нь зайлшгүй хэрэгцээтэй хуулиудыг бодлого болгож төлөвлөж байгаа. Тэгээд тэр бодлогоо хэрэгжүүлж чадаж байгаа өөрөөр хэлбэл хэлэлцэхээр төлөвлөсөн асуудлаа бүрэн хэлэлцэж байгаа. Тэгэхдээ бид энэ бодлого дотроо би түрүүн тайлбарлалаа шүү дээ нэг зүйлийг барьж байгаа тэр юу вэ гэхээр зэрэг өргөн барих чадвар гэх юм уу даа, өргөн барих асуудал би хэлж байна тухайн сайд, Ерөнхий сайд энд гарцаагүй манай Улсын Их Хурал, Засгийн газрын бодлогоор энэ хавар хэлэлцэн шийднэ тэгэхдээ энийг 15-ны дотор өргөн барихыг би хариуцна гэж миний хэлдэг ийм баталгаа авсны үндсэн дээр хийгдэж байгаа. Газрын төлбөрийн тухай асуудал би хэлэлцэхгүй хуучнаараа явна гээгүй шүү дээ одоохондоо 1 дүгээр сарын 1-нээс эхлээд газрын шинэ хууль хэрэгжиж байгаа, газрын төлбөрийн хуучин хууль байж байгаа шүү дээ тэрүүгээрээ нэг хэсэг явж байх бололцоотой. Хавар бусад асуудлын хүрээнд энэ асуудлыг хэлэлцэж болно яагаад гэвэл Засгийн газар одоохондоо энийг өргөн бариагүй байна өргөн барих юм бол бусад асуудлын хүрээнд ярьж болох талтай. 

Д.Базарсад: -Ингэж асуугаад байна шүү дээ. Өөрөөр хэлбэл газар хуучнаараа явъя гэж тогтож байгаа юм уу гэж байгаа юм.

Ж.Бямбадорж: -Би хэлээд байна шүү дээ. Хуучнаараа яваад тогтсон тогтоогүй тухай. Базарсад гишүүнээ та ойлго доо. 1 дүгээр сарын 1-нээс эхлээд газрын шинэ хуулиуд хэрэгжиж эхэлж байна. Бид өнөөдөр газрын төлбөрийн хууль батлаагүй байгаа биз дээ. Тэгэхээр би ямар утгаар нь хэлсэн бэ гэхээр зэрэг өнөөдөр Газрын төлбөрийн хуучин хууль байж байгаа учраас тэрнийгээ бариад явах бололцоотой, өөрөөр хэлбэл шинэ хууль хэлэлцэх хүртэл би тэрнийг хэлэлцэнэ, үгүй гэдгийг хэлэх эрх над байхгүй шүү дээ та нарын өмнөөс худлаа юм яриад яах юм бэ. Ороод ирвэл хэлэлцээд явчихна. Ийм л асуудал.

С.Төмөр-Очир: -Раднаа гишүүн асуултаа асууя.

Ч.Раднаа: -Хуулиас гадуур Улсын Их Хурлаар хэлэлцэх асуудлуудыг З дугаар сарын 15 гэх үү. Жишээлбэл, УИХ-ын 30 дугаар тогтоолын дагуу ой модны салбарын үйлдвэрлэлийг сэргээх, тэдгээрийг дагаж байгуулсан тосгонуудын нийгмийн асуудлыг шийдвэрлэх үндэсний хөтөлбөрийн биелэлт, байдлыг Их Хуралд 2 жил тутамд Засгийн газраас энэ Ганзориг сайдаас одооны энэ асуудал дээр биелэлтийг танилцуулж тайлагнах ёстой юм. Тэрийг бусад асуудлын хүрээнд оруулаад явж болж байна уу. 

С.Төмөр-Очир: -Раднаа гишүүний асуултад хариулъя.

Ж.Бямбадорж: -Раднаа гишүүний асуултад хариулахад Үндсэн хуулинд заавал заасан асуудлыг хэлэлцэх асуудлын төлөвлөгөөнд орж байгаа жишээлбэл төсвийн хүрээний мэдэгдэл, Байгаль орчны төлөв байдлын тайлан гэх мэтчилэнгээр хуулинд орчихсон.

Дараагийн нэг юм нь тогтоолоор өгөгдсөн үүргийг бид нар заримыг оруулсан, өөрөөр хэлбэл заримыг нь оруулсан гэдэг нь юу гэсэнүг вэ гэхээр зэрэг бэлэн болсныг оруулсан. Бэлэн болоогүйг нь нэгэнт хуулийн шаардлага байгаа юм чинь тухайн хариуцсан сайд нь холбогдох газрууд нь Улсын Их Хуралд оруулж ирээд хэлэлцүүлэх нь үүрэг тэр явц дундаа шийдэгдэх асуудал.

С.Төмөр-Очир: -Балсандорж гишүүн асуултаа асууя.

Х.Балсандорж: -Энэ хаврын чуулганаар хэлэлцэх асуудлын жагсаалтад одоо санал гаргаад асуулт нэмж оруулж болох уу. Биеийн тамир, спортын тухай хууль гээд олон хууль, олон жил яригдаж байгаа хууль байгаа юм үндсэндээ бэлэн болчихсон, манай Их Хурлын гишүүд олон гишүүд, спортын холбоодын ерөнхийлөгч, удирдлагад ажилладаг тэгээд энэ хуулийг энэ жагсаалтад оруулаад энэ хаврын чуулганаар гаргачихмаар юм. Олон Засгийн газар дамжсан, олон удаа яригдсан ийм хууль.

Ж.Бямбадорж: -Тэгэхээр Балсандорж, ямар гишүүд байгаа юм тэр хуулиа боловсруулаад, бүгдийг бүрдүүлээд З дугаар сарын 15-ны дотор өргөн барих хэрэгтэй.

С.Төмөр-Очир: -Асуулт асуухаар нэрээ ирүүлсэн гишүүд дууслаа. Одоо Улсын Их Хурлын 2003 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийг Байнгын хорооны саналаар хэлэлцье гэсэн саналыг дэмжиж санал хураалт явуулъя.

Зөвшөөрсөн 49

Татгалзсан З

Бүгд 52 –94.2 хувийн саналаар дэмжигдлээ.

Байнгын хорооны горимын саналаар зарчмын зөрүүтэй санал гараагүй учраас анхны хэлэлцүүлгээр нь баталъя гэсэн горимын санал гаргасан. Горимын саналыг дэмжье гэдгээр санал хураалт явуулъя.

Зөвшөөрсөн 47

Татгалзсан 5

Бүгд 52 –90.4 хувийн саналаар дэмжигдлээ.

Улсын Их Хурлын 2003 оны хаврын ээлжит чуулганаар хэлэлцэх асуудлын тухай УИХ-ын тогтоолыг бүхэлд нь баталъя гэдгээр санал хураалт явуулъя.

Зөвшөөрсөн 47

Татгалзсан 5

Бүгд 52 –90.4 хувийн саналаар батлагдлаа.

Эцсийн редакци сонсоё. Цэцийн дүгнэлт хүлээн авах, эсэх тухай тогтоолыг редакци сонссонд тооцох уу. Редакци сонслоо.

Засгийн газрын мэдээллийн цагаар Барсболд сайд мэдээлэл хийх ёстой байсан юм. Хөдөө түр юманд явсан З цагт ирнэ гээд явсан байх юм З цагт мэдээлэл сонсох уу, больчих уу. Засгийн газрын мэдээллийн цагийг хойшлуулъя. 10-нд өглөө 9 цагт чуулган чуулна, 9-нд чуулган байхгүй яагаад гэвэл хэлэлцэх асуудал дууссан 10-ны 9 цагт чуулган чуулна. Өмнө нь байнгын хорооны хурал байхгүй. 

Өнөөдрийн чуулганы ажиллагаа дууссан учраас чуулган хаасныг мэдэгдье.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА





   Г.НАРАНТУЯА
